
Mae oedolion yn pryderu bod 
dirywiad wedi bod yn nifer y 
plant sy’n chwarae’r tu allan. 
Mae’n ddywediad cyffredin 
bellach bod ‘plant wedi 
anghofio sut i chwarae’. Ond, 
mae plant yng Nghymru’n 
dweud fel arall wrthym – 
maen nhw’n dal am chwarae’r 
tu allan, a phan mae’r amodau 
– digon o amser, lle da ac 
oedolion goddefgar – yn 
gywir, maent yn chwarae allan.   

Mae’r rhifyn hwn o Chwarae 
dros Gymru yn archwilio sut all 
mynediad i ofod a’r modd y caiff 
ei drefnu, gefnogi mwy o blant 
i chwarae yn eu cymdogaethau 
yn amlach, a thrwy hynny ennill 
ymdeimlad o berthyn ac  
ymlyniad i le. 

Ceir nifer o bolisïau cymdeithasol 
sy’n dylanwadu ar sut all plant 
gael eu cynrychioli’n well mewn 
cymdeithas. Mae Confensiwn y 
Cenhedloedd Unedig ar Hawliau’r 
Plentyn yn galw am i blant gael 
hawl i dderbyn gwrandawiad ac 

i gael eu cymryd o ddifrif ar bob 
mater sy’n effeithio arnynt (Erthygl 
12) ac i ymgasglu a defnyddio 
gofod cyhoeddus (Erthygl 15). Mae 
deddfwriaethau arloesol yn golygu 
bod Cymru mewn safle unigryw 
i osod plant wrth galon cynllunio 
cymunedol. Mae deddfau megis 
Deddf Llesiant Cenedlaethau’r 
Dyfodol a’r Dyletswyddau 
Digonolrwydd Cyfleoedd Chwarae 
wedi creu gwell ymwybyddiaeth 
ynghylch yr angen i gymunedau 
weithio er budd iechyd a lles plant. 

Mae’r Sylw Cyffredinol ar yr 
hawl i chwarae (a ysgrifennwyd i 
gefnogi Erthygl 31) yn pwysleisio 
pwysigrwydd gweld plant yn cael 
cyfleoedd i chwarae yn eu ffordd 
eu hunain, gan ddatgan bod ‘plant 
yn chwarae yn unrhyw le ac ym 
mhobman’. Mae’r datganiad hwn 
yn syml ac yn peri inni feddwl. 
Mae’n ein hatgoffa nad yw chwarae 
ond yn digwydd mewn mannau 
penodedig ar adegau penodol. 
Mae hefyd yn erfyn arnom i 
feddwl yn benodol am sut y mae 
gofodau’n gweithio ar gyfer pob 
plentyn a sut y gallwn eu gwella. 
Mae dylunio gwell yn un elfen, 
ond, yn aml, agweddau positif tuag 
at ystyried plant fel defnyddwyr 

dilys o fannau cyhoeddus yw’r 
mater pwysicaf.

Mae’r pandemig wedi cael effaith 
sylweddol ar blant. Gwyddom 
fod y cyfyngiadau ar chwarae’r 
tu allan a chwarae gyda ffrindiau 
wedi cyfrannu at gynnydd mewn 
problemau iechyd meddwl a 
cholli ffitrwydd corfforol ymhlith 
rhai plant. Er efallai y bydd angen 
cymorth proffesiynol mewn 
rhai achosion, mae angen inni 
ymddiried yn ein plant i wybod yr 
hyn y maent ei angen. 

Mae’n hanfodol inni gofio y gallant 
gefnogi eu hiechyd meddyliol a 
chorfforol eu hunain o gael digon 
o gyfleoedd i drefnu eu chwarae 
eu hunain. Er mwyn i blant deimlo 
eu bod yn perthyn, maent angen 
cyfleoedd bob dydd i allu chwarae 
ac ymgasglu gyda ffrindiau yn 
ac o amgylch eu cymdogaethau, 
ac ychydig ymhellach, pan maen 
nhw’n ddigon hen.  

Yn sicr, ’dyw plant heb anghofio 
sut i chwarae. Byddai o fudd mawr 
i bob plentyn pe bae oedolion yn 
well am dalu sylw i’w chwarae a sut 
i’w gefnogi’n well. 

Mike Greenaway 

Golygyddol

Diolch o galon i bawb a 
gyfrannodd at y cylchgrawn 
hwn – allen ni ddim ei wneud 
heboch chi.

Mae’r rhifyn hwn o Chwarae 
dros Gymru, yn ogystal â 
rhifynnau blaenorol, ar gael i’w 
lawrlwytho o  
www.chwaraecymru.org.uk

Diolch

Daeth hyn fel rhan o gais 
Wrecsam i gael ei galw’n Ddinas 
Diwylliant y DU yn 2025, wedi 
iddi gael ei gosod ar y rhestr fer 

gyda Bradford, Swydd Dyrham a 
Southampton. Caiff cystadleuaeth 
Dinas Diwylliant ei rhedeg gan Yr 
Adran dros Dechnoleg Ddigidol, 
Diwylliant, y Cyfryngau a Chwaraeon 
Llywodraeth y DU.

Mae gan Wrecsam hanes maith o 
chwarae a gwaith chwarae. Yn dilyn 
cynhadledd chwarae a drefnwyd gan 

Y Fenter ym mis Ionawr 2022, bu’r 
rhwydwaith chwarae yn Wrecsam 
yn brysur yn cydweithio gyda 
grw^ p llywio Dinas Diwylliant y DU 
i gynllunio nifer o ddigwyddiadau 
chwareus i gyd-fynd â’r ymweliad 
hollbwysig gan y panel cynghori.  

Er mai cais Bradford fu’n 
llwyddiannus, dylid dathlu a 
chefnogi bod cais Wrecsam yn 
cynnwys chwarae plant fel elfen 
allweddol.

Diwrnod Chwarae ydi’r diwrnod cenedlaethol ar gyfer chwarae yn y DU, a’r thema eleni ydi 
Chwarae yw’r nod – creu cyfleoedd chwarae ar gyfer pob plentyn. Eleni, bydd Diwrnod 
Chwarae yn digwydd ar Ddydd Mercher 3 Awst. 

Thema Diwrnod Chwarae eleni yw... 

Yn dilyn yr holl heriau y mae plant wedi eu hwynebu 
dros y ddwy flynedd diwethaf, mae chwarae’n 
bwysicach nag erioed, felly rydym yn galw am fwy o 
chwarae, chwarae gwell, bob dydd.

Mae’r thema eleni’n anelu i bwysleisio bod chwarae ar 
gyfer pawb. Mae chwarae’n digwydd ym mhobman, 
bob dydd, ac mae’n hawl i bob plentyn. Mae 
Diwrnod Chwarae’n annog teuluoedd, cymunedau, a 
sefydliadau bach a mawr, i ystyried sut allan nhw greu 
gwell cyfleoedd i bob plentyn chwarae. 

Wedi dwy flynedd o gyfyngiadau ar hyd a lled y 
DU, rydym yn edrych ymlaen at glywed am y ffyrdd 
cyffrous yr ydych yn bwriadu dathlu Diwrnod Chwarae 
eleni. Ymwelwch â Facebook a Twitter Diwrnod 
Chwarae am y diweddaraf. 

www.playday.org.uk 

Newyddion

Haf o Hwyl 2022 

Gan adeiladu ar lwyddiant rhaglen y llynedd a Gaeaf 
Llawn Lles, defnyddir y cyllid i gynnig gweithgareddau 
am ddim ar gyfer plant a phobl ifanc, hyd at 25 oed, ar 
hyd a lled Cymru. Bydd y gweithgareddau’n cefnogi 
lles cymdeithasol, emosiynol a chorfforol plant a phobl 
ifanc er mwyn helpu i ail-adeiladu eu hyder i ddod yn 
rhan o’r gymuned unwaith eto.

Dros haf y llynedd, fe wnaeth dros 67,000 o blant a phobl 
ifanc fwynhau ystod eang o weithgareddau dan do ac 
awyr agored rhad ac am ddim yn cynnwys cerddoriaeth, 
theatr, chwaraeon ar y môr, dringo a gwifren wib – oedd 
yn cynnig cyfleoedd cynhwysol i gymryd rhan mewn 
gweithgareddau er mwyn ymgysylltu gyda chymdeithas 
unwaith eto.

Wrth gyhoeddi’r ariannu ar gyfer 2022, dywedodd y 
Dirprwy Weinidog Gwasanaethau Cymdeithasol, Julie 
Morgan AS:

Rydym yn adeiladu ar y llwyddiant yma, 
gan gynnig Haf o Hwyl arall eleni yn llawn 
gweithgareddau am ddim i gefnogi ein pobl 
ifanc a helpu teuluoedd ar hyd a lled Cymru gyda 
chostau byw cynyddol dros fisoedd yr haf. Rwy’n 
edrych ymlaen at weld mwy o’n plant a’n pobl 
ifanc yn mwynhau eu haf eto eleni yng Nghymru.’

www.llyw.cymru 

Mae Llywodraeth Cymru’n darparu £7m o gyllid i gefnogi Haf o Hwyl 2022.  

Prifddinas chwarae
Ar ddiwedd 2021, gosododd 
Wrecsam her i’w hun i ddod 
yn ‘brifddinas chwarae’ y DU.  

Buddsoddi mewn Ysgolion Bro 

Comisiynydd Plant Cymru 

Defnyddir y cyllid hwn i sicrhau 
bod mwy o ysgolion yn gallu 
gweithredu a datblygu fel 
Ysgolion Bro, sy’n ymgysylltu gyda 
theuluoedd ac sy’n gweithio gyda’r 
gymuned ehangach i gefnogi pob 
disgybl ac yn enwedig y rheini sy’n 
ddifreintiedig oherwydd tlodi.

O’r cyllid hwn, caiff £20m ei 
fuddsoddi er mwyn trosglwyddo 
Ysgolion Bro, er mwyn ariannu 
ffyrdd ymarferol o wella 
cyfleusterau ysgolion i alluogi mwy 
o ddefnydd gan y gymuned. Mae 
hyn yn cynnwys darparu storfeydd 
offer ar gyfer grwpiau cymunedol 
sy’n cynnal gweithgareddau 
allgyrsiol a chyflwyno mesurau 
diogelwch er mwyn gwahanu 
rhannau o’r ysgol ac ardaloedd at 
ddefnydd y gymuned.

www.llyw.cymru

Mae Llywodraeth Cymru’n buddsoddi bron i £25m mewn Ysgolion Bro rhwng Ebrill 
2022 a Mawrth 2023 er mwyn mynd i’r afael ag effaith tlodi ar gyrhaeddiad pobl ifanc.

Wrth gyhoeddi’r cyllid, dywedodd Gweinidog y Gymraeg ac Addysg, 
Jeremy Miles AS:

‘Mae Ysgolion Bro yn datblygu partneriaethau gydag ystod eang 
o sefydliadau, ac yn sicrhau bod gwasanaethau ar gael yn lleol ar 
gyfer teuluoedd a’r gymuned ehangach. Maent yn defnyddio eu 
cyfleusterau a’u hadnoddau er budd y cymunedau y maent yn eu 
gwasanaethu, i wella bywydau plant, atgyfnerthu teuluoedd a chreu 
cymunedau cryfach.’

Wrth groesawu’r cyllid, dywedodd Chwarae Cymru:

‘Mae’r buddsoddiad hwn yn cefnogi’n fawr alwad ein maniffesto 
Cymru – lle chwarae gyfeillgar ar i Lywodraeth Cymru wneud gwell 
defnydd o diroedd ysgolion ar gyfer chwarae. Mae ein hymchwil 
ar y defnydd o diroedd ysgolion yn arddangos bod annog plant 
a’u teuluoedd i “aros a chwarae” pan ddaw’r diwrnod ysgol i ben 
yn cynnig buddiannau aruthrol ar gyfer plant a theuluoedd. Mae’r 
rhain yn cynnwys effeithiau positif ar iechyd a hapusrwydd plant, 
ymgysylltiad a lles teuluoedd, cysylltiad gyda bywyd yr ysgol, a 
chyfoethogi ymdeimlad lleol o gymuned.’

Ym mis Ebrill 2022, cychwynnodd Rocio Cifuentes MBE yn ei rôl newydd 
fel Comisiynydd Plant Cymru. Mae’r Comisiynydd Plant yn hyrwyddo ac yn 
gwarchod hawliau plant ac yn sicrhau bod polisïau a deddfau Llywodraeth 
Cymru o fudd i blant a phobl ifanc.

Rocio oedd prif weithredwraig Tîm Cymorth 
Lleiafrifoedd Ethnig ac Ieuenctid Cymru ers ei sefydlu 
yn 2005, a chyn hynny bu’n gweithio gyda Chyngor 
Cyrff Gwirfoddol Lleiafrifoedd Ethnig – Cymru, Prosiect 
Pobl Ifanc Sengl Ddigartref Abertawe, Coleg Gw^ yr a 
Phrifysgol Abertawe.

Wedi ei phenodi, meddai’r Comisiynydd newydd:

‘I holl blant a phobl ifanc Cymru, rwy’n ymrwymo 
heddiw i sicrhau bod eich llais, eich barn a’ch 
dyfodol wrth galon popeth y byddwn yn ei 
wneud.’

Dywedodd y Prif Weinidog, Mark Drakeford:

‘Nawr, yn fwy nag erioed, mae rhaid i’r 
penderfyniadau y byddwn yn eu cymryd fel 
Llywodraeth Cymru fod â llais plant a phobl 
ifanc wrth eu calon ac rwy’n falch y bydd Rocio 
Cifuentes, fel ein Comisiynydd newydd, yn 
cyflawni’r rôl hynod bwysig hon.’

Mae Rocio yn derbyn yr awenau oddi wrth Sally 
Holland, a ymgymerodd â’r rôl yn 2015. Gweler tudalen 
7 am ein neges o ddiolch i Sally.

www.complantcymru.org.uk  

Ymunodd Danielle gyda ni ym mis Mehefin 2021 
fel ein Rheolwraig Weithredol ac yn ddiweddar fe 
oruchwyliodd y gwaith o symud Chwarae Cymru i 
swyddfa newydd yng Nghaerdydd. Mae Danielle yn 
arwain ar gefnogaeth weithredol i’r mudiad. 

Rachel ydi ein Swyddog Cyfathrebu newydd ac 
mae’n gyfrifol am ddiweddaru ein gwefannau, 
cydlynu ein gweithgarwch ar y cyfryngau 
cymdeithasol a marchnata.

Ac i gloi, Emma ydi ein Cydlynydd Digwyddiadau 
newydd fydd yn arwain ar agweddau gweinyddol a 
thechnegol ein seminarau a chynadleddau ar-lein ac 
wyneb-yn-wyneb.

Ymunodd Rachel ac Emma gyda ni ym mis Mai 2022.

Dysgwch fwy am dîm Chwarae Cymru ar:  
www.chwaraecymru.org.uk/cym/tim

Mae’r pecyn cymorth yn cefnogi 
pobl ac asiantaethau sy’n 
gweithio mewn argyfyngau fel eu 
bod yn fwy abl i ddeall a chefnogi 
chwarae bob dydd plant. Mae 
hefyd yn cefnogi cyfleoedd chwarae bob dydd plant yn 
y gymuned.

Mae’r pecyn cymorth yn rhan o brosiect Mynediad i 
Chwarae mewn Argyfwng yr IPA sydd hefyd yn cynnwys 
prosiect ymchwil rhyngwladol. Mae’r prosiect yn diffinio 
argyfyngau fel trychinebau dyngarol, naturiol a rhai a 
achoswyd gan bobl.

Mewn ymateb i’r pandemig coronafeirws, datblygwyd 
cyfres Chwarae mewn Argyfwng yr IPA ymhellach i 
gynnwys adnoddau i helpu rhieni a gofalwyr i gefnogi 
hawl plant i chwarae. Mae testunau yn yr adnoddau’n 

cynnwys pwysigrwydd chwarae ar adegau o argyfwng a 
sut i ymateb i anghenion chwarae plant. 

Mae’r IPA bellach wedi diweddaru’r adnoddau a chreu 
cyfieithiadau yn Wcreineg a Phwyleg. Mae’r cyngor 
yn addas ar gyfer chwarae adref, mewn llety dros dro, 
llochesi a chwarae tra’n aros yng nghartrefi ffrindiau a 
pherthnasau. 

www.ipaworld.org

Croeso i aelodau newydd tîm Chwarae Cymru – Danielle Beattie,  
Rachel Pitman ac Emma Butler.

Ers nifer o flynyddoedd, mae’r International 
Play Association (IPA) wedi ymrwymo i 
gynyddu ymwybyddiaeth am anghenion 
chwarae plant mewn argyfyngau. Fe wnaeth 
hyn gynnwys cyhoeddi’r pecyn cymorth Access 
to Play for Children in Situations of Crisis - 
a ysgrifennwyd gan Martin King-Sheard a 
Marianne Mannello o Chwarae Cymru. 

Aelodau newydd o’r tîm

IPA Chwarae mewn Argyfwng: 
ar gyfer Rhieni a Gofalwyr – adnoddau newydd

Yn 2013, mabwysiadodd Pwyllgor y 
Cenhedloedd Unedig ar Hawliau’r 
Plentyn Sylw Cyffredinol sy’n 
egluro i lywodraethau dros y 
byd i gyd ystyr a phwysigrwydd 
Erthygl 31. Mae Sylw Cyffredinol yn 
ddatganiad swyddogol sy’n egluro 
ymhellach ystyr unrhyw agwedd o 
GCUHP sydd angen dehongliad 
neu bwyslais pellach. Mae hefyd 
yn anelu i gynyddu atebolrwydd 
ymhlith y gwledydd.

Mannau cyhoeddus 
Trwy’r Sylw Cyffredinol, mae 
Pwyllgor y CU yn mynegi eu 
pryder nad yw plant a phlant yn 
eu harddegau’n cael eu hystyried 
bob amser mewn polisïau ac 
arferion sy’n effeithio ar drefniant 
yr amgylchedd adeiledig. Mae’r 
modd y caiff mannau cyhoeddus 
eu dylunio a’u trefnu’n tueddu 
i ddarparu fawr ddim sy’n ateb 
anghenion a hawliau plant a phlant 
yn eu harddegau i chwarae a 
chwrdd â ffrindiau. Mae’r Pwyllgor 
yn annog datblygu polisïau sy’n 
ystyried cyfleoedd i chwarae, 
yn cynnwys mynediad i fannau 
cyhoeddus ar gyfer plant a phlant 
yn eu harddegau, yn enwedig y 
rheini sy’n byw heb gyfleoedd i 
chwarae yn eu cartrefi eu hunain. 

Mae’r Sylw Cyffredinol yn pwysleisio 
bod plant angen mynediad i fannau 
cynhwysol sy’n rhydd o beryglon 
amhriodol ac sy’n agos i’w cartrefi, 
yn ogystal â chyfleoedd ar gyfer 
symudedd annibynnol wrth iddynt 
fynd yn hy^n a thyfu’n fwy hyderus 
ynghylch bod allan a theithio 

o gwmpas eu cymdogaeth a’r 
gymuned ehangach.

Mae’r Pwyllgor yn bryderus iawn 
hefyd ynghylch yr anawsterau a 
wynebir gan grwpiau penodol o 
blant i gael mynediad i gyfleoedd 
i chwarae, yn cynnwys plant yn 
eu harddegau, merched a phlant 
anabl. 

Plant yn eu harddegau 
Mae’r Sylw Cyffredinol yn 
atgyfnerthu anghenion plant yn eu 
harddegau, gan nodi eu bod angen 
mannau sy’n cynnig cyfleoedd i 
gymdeithasu, bod gyda’u cyfoedion 
ac i archwilio eu hegin-annibyniaeth. 
Mae plant yn eu harddegau hefyd 
am archwilio cyfleoedd graddedig 
sy’n cynnwys her a mentro. Mae’r 
rhain yn agweddau pwysig ar gyfer 
datblygu ymdeimlad o hunaniaeth 
ac o berthyn.

Merched
Mae’r Sylw Cyffredinol yn dynodi 
llu o rwystrau i ferched, megis 
pryderon rhieni ynghylch diogelwch, 
diffyg cyfleusterau priodol a 
thybiaethau diwylliannol sy’n gosod 
cyfyngiadau ar ddisgwyliadau ac 
ymddygiadau merched, yn enwedig 
yn yr arddegau. 

Hefyd, mae’n pryderu bod 
gwahaniaethu rhwng y rhywiau, 
o ran yr hyn ellid ei ystyried yn 
chwarae merched a bechgyn, 
yn cael ei gadarnhau’n aml 
gan rieni, gofalwyr, y cyfryngau 
ac wrth drafod gofod, reolwyr 
prosiect. Gan nodi’r rhwystrau 
niferus sy’n effeithio ar gyfleoedd 
merched i chwarae, mae Pwyllgor 
y CU yn annog llywodraethau a 
llunwyr polisïau i weithredu er 
mwyn herio stereoteipio ar sail 
rhyw sy’n dwysau gwahaniaethu 
a chyfleoedd i ferched gael 
cydraddoldeb mynediad at 
gyfleoedd i chwarae ac ymgasglu 
gyda’u ffrindiau.

Plant anabl 
Mae Pwyllgor y CU yn pwysleisio 
hefyd ystod amrywiol o rwystrau 
y mae plant anabl yn eu hwynebu 
o ran lle i chwarae. Mae’r rhain 
yn eang ac yn cynnwys peidio 
cael mynediad i fannau anffurfiol 
a chymdeithasol ble gellir creu 
cyfeillgarwch a ble fydd chwarae’n 
digwydd, stereoteipiau ac 
agweddau negyddol sy’n wynebu 
plant anabl a diffyg hygyrchedd 
mannau cyhoeddus, parciau a 
meysydd chwarae a diffyg cludiant 
hygyrch.   

Mae gan bob plentyn hawl 
i chwarae fel y nodir yn 
Erthygl 31 o Gonfensiwn 
y Cenhedloedd Unedig ar 
Hawliau’r Plentyn (CCUHP).

Chwarae, hawliau     a lle: 

Caiff y pryderon hyn eu cefnogi ymhellach gan 
Gonfensiwn y Cenhedloedd Unedig ar Hawliau Pobl 
ag Anableddau sy’n pwysleisio rhwymedigaethau 
llywodraethau i sicrhau bod plant anabl yn cael 
mynediad cyfartal gyda phlant eraill i gyfleoedd  
i chwarae. Mae angen talu sylw i’r ddau gytundeb 
rhyngwladol hyn. Bydd chwalu rhwystrau’n hybu 
hygyrchedd i ac argaeledd cyfleoedd cynhwysol  
i chwarae. Bydd hyn yn cefnogi mwy o blant anabl 
i dderbyn cydraddoldeb mynediad, annibyniaeth a 
hyder wrth ddefnyddio mannau cyhoeddus.

Casgliad
Mae dadansoddiad Chwarae Cymru o  
arolygon chwarae awdurdodau lleol gyda 
phlant yng Nghymru’n cyflwyno tystiolaeth am 
anghydraddoldebau ar gyfer grwpiau penodol o 
blant wrth ystyried eu cyfleoedd i chwarae.  
Er enghraifft: 

•	 Mae bechgyn yn fwy tueddol o chwarae tu 
allan na merched 

•	 Roedd merched yn teimlo yn fwy cyfyngedig 
na’r bechgyn o ran ble y gallant chwarae 

•	 Mae plant anabl yn adrodd eu bod yn cael  
eu cyfyngu fwy fyth.1

Mae Tim Gill yn defnyddio’r term ‘rhyddid bob 
dydd’2 i gyfeirio at allu plant i symud yn rhydd 
o amgylch eu cymdogaethau ac i’r hyn y mae 
gofod cyhoeddus mewn cymdogaethau’n ei 
‘gynnig’ ar gyfer chwarae. Mae creu cysylltiadau 
cymdeithasol a datblygu ymlyniad â lle yn helpu 
plant i ddatblygu annibyniaeth a gwytnwch. 
Mae gan fannau cyhoeddus y potensial i gynnig 
lle i blant a phlant yn eu harddegau archwilio, 
cymdeithasoli a’r cyfle i deimlo cysylltiad â lle 
penodol a’r gymdogaeth ehangach.

Fel y mae Pwyllgor y CU yn nodi, yn gwbl 
gywir, mae rhaid mynd i’r afael â’r twf mewn 
anoddefgarwch tuag at ddefnydd plant o fannau 
cyhoeddus a’r angen i ddarparu ‘rhyddid bob 
dydd’. Mae gan eithrio plant oblygiadau sylweddol 
ar gyfer eu hymdeimlad o berthyn a’u lles 
cyffredinol. Mae profiadau cyffredin a’r defnydd 
o fannau cyhoeddus gan wahanol grwpiau – gan 
blant, plant yn eu harddegau ac oedolion – yn hybu 
ymdeimlad o gydlyniant ac mae’n helpu plant o 
bob oed i ystyried eu hunain yn ddeiliaid hawliau.

www.chwaraecymru.org.uk/cym/
sylwcyffredinol

Diolch yn fawr Sally  
Ym mis Ebrill 2022, daeth cyfnod Yr 
Athro Sally Holland fel Comisiynydd 
Plant Cymru i ben. 

Dros y saith mlynedd diwethaf, mae’r 
Comisiynydd Plant a’i thîm wedi amddiffyn hawliau 
plant – yn cynnwys yr hawl i chwarae – a chynyddu 
ymwybyddiaeth am Gonfensiwn y Cenhedloedd 
Unedig ar Hawliau’r Plentyn (CCUHP).

Diolch ichi Sally am eich gwaith i helpu i barchu, 
gwarchod a chyflawni hawl plant i chwarae ar 
draws Cymru gyfan. Mae Chwarae Cymru am 
dynnu sylw penodol at yr agweddau hyn o’ch 
gwaith:

•	 Ymgynghori gyda dros 450 o blant a phobl 
ifanc am y ffordd y byddant yn chwarae a sut 
maent yn treulio eu hamser rhydd. Fe wnaeth 
eich Adroddiad Sbotolau: Erthygl 31 yn 2018 
hysbysu cyrff cyhoeddus sut y gallant fynd i’r 
afael â’r rhwystrau sy’n atal cyfleoedd plant i 
chwarae.

•	 Arwain ar Ddatganiad ar y Cyd: Comisiynwyr 
Plant y DU i ddathlu Diwrnod Chwarae  
2018. Galwodd y pedwar Comisiynydd Plant 
ar i bawb weithio gyda’i gilydd i gefnogi 
pwysigrwydd chwarae plant fel agwedd 
hanfodol o blentyndod.

•	 Cynnwys cwestiynau am gyfleoedd 
plant i chwarae yn yr arolygon ymchwil 
Coronafeirws a Fi a gynhaliwyd yn 2020 a 
2021. Yn ogystal â chodi ymwybyddiaeth 
am anghenion a phryderon plant yn ystod y 
cyfnodau clo, fe wnaeth y canlyniadau helpu 
i hysbysu gwaith eiriolaeth Chwarae Cymru.

•	 Dathlu Diwrnod Chwarae 2021 a Haf o 
Hwyl trwy gyhoeddi e-lyfr syniadau chwarae 
a gemau gyda Chwarae Cymru. Er mwyn 
datblygu e-lyfr Haf o Hwyl, gofynnwyd i  
blant a phlant yn eu harddegau o bob cwr  
o Gymru i rannu eu hoff gêm i’w chwarae.

Rydym yn edrych ymlaen at barhau i weithio 
gyda swyddfa’r Comisiynydd Plant a’r 
llysgennad hawliau plant newydd, Rocio 
Cifuentes MBE, er mwyn 
sicrhau bod pob plentyn 
yng Nghymru’n derbyn 
ei hawl i chwarae. 

www.complantcymru.org.uk

1 Dallimore, D. (2019) ‘Rwy’n dysgu pethau newydd ac yn dringo 
coed’ – yr hyn sydd gan blant i’w ddweud am chwarae yng 
Nghymru. Caerdydd: Chwarae Cymru a Phrifysgol Bangor.
2 Gill, T. (2021) Urban Playground: How child-friendly planning and 
design can save cities. Llundain: RIBA. 

Bydd darpariaeth chwarae dda yn gwneud i bawb – 
yn blant ac oedolion o bob oed – deimlo’n gyfforddus 

a bod croeso iddynt yn y gofod, gydag ystod eang 
o gyfleoedd a phrofiadau ar gyfer pob gallu. Mae 
gan feysydd chwarae a mannau chwarae botensial 
aruthrol i ddarparu cyfleoedd pwysig er mwyn i blant 
anabl gael eu cynnwys yn eu cymunedau, gan chwalu 
rhwystrau a chreu perthnasau. Mae hyn yn sicrhau 
buddiannau ar gyfer plant sydd ddim yn anabl hefyd, 
gan eu bod yn dysgu trwy ryngweithio ac ymgysylltu 
gyda ffrindiau a chyfoedion anabl. 

Yn anffodus, yn y DU, mae llawer o blant anabl, 
rhieni anabl a’u teuluoedd yn dal i gael eu heithrio 
o fannau chwarae lleol. Mae rhwystrau’n cynnwys 
diffyg hygyrchedd, diffyg dealltwriaeth o anghenion 
a dymuniadau plant anabl, agweddau negyddol y 
cyhoedd ac ystod gyfyngedig o gyfleoedd chwarae.

Yn y datganiad, mae’r Children’s Play Policy Forum a’r 
UK Play Safety Forum yn pwysleisio y ‘gall pawb  
helpu plant anabl a’u teuluoedd i deimlo bod croeso 
iddynt a’u bod yn cael eu cynnwys yn eu mannau 
chwarae lleol. 

Mewn cyd-ddatganiad sefyllfa, mae’r Children’s Play Policy Forum a’r UK Play Safety Forum 
yn galw am weithredu i wella cyfleoedd chwarae ar gyfer plant anabl yn y DU. Wedi ei gefnogi 
gan Chwarae Cymru, PlayBoard Northern Ireland, Play England, Play Scotland, a’r Association 
of Play Industries (API), mae’r datganiad yn galw am fannau chwarae hygyrch a chynhwysol er 
mwyn cynnal hawl ac angen pob plentyn i chwarae.

Wedi ei gyhoeddi ym mis Mawrth 2022, mae Cynnwys 
Plant Anabl mewn Darpariaeth Chwarae, yn datgan 
bod cymdeithas wedi methu creu digon o fannau 
hygyrch a chynhwysol i blant chwarae ynddynt o fewn 
pellter rhesymol i’w cartrefi. Mae’n egluro:

•	 bod agwedd bositif, â ffocws ar ddatrysiadau’n 
hanfodol er mwyn cynnwys plant anabl 

•	 bod modd gwneud addasiadau er mwyn 
cynyddu hygyrchedd a gwaredu rhwystrau i 
gyfranogi trwy ymgysylltu gydag a blaenoriaethu 
anghenion plant anabl a’u teuluoedd

•	 bod angen newid agweddau’r cyhoedd,  
a hynny ar frys 

•	 bod rhaid creu mwy o fannau croesawus sy’n 
mwyafu’r ystod o gyfleoedd chwarae a gynigir 
gan yr offer a’r amgylchedd.

Mae gan y bobl hynny sy’n rhan o ddylunio a rheoli 
mannau chwarae rôl allweddol i’w chwarae wrth arwain 
newid, mewn partneriaeth â phlant anabl, eu teuluoedd 
a’r gymuned leol.’

Mae’r datganiad yn cynnwys tair astudiaeth achos 
enghreifftiol o brofiadau plant anabl wrth gael mynediad 
i gyfleoedd chwarae sy’n cyflawni eu hanghenion. 

Terminoleg
Mae’r fforymau yn argymell y diffiniadau canlynol pan 
yn defnyddio’r termau ‘hygyrch’ a ‘chynhwysol’ yng 
nghyd-destun gofod chwarae. 

Mae man chwarae hygyrch yn ofod sy’n rhydd o 
rwystrau, sy’n caniatáu mynediad i bob defnyddiwr 
symud o gwmpas y gofod ac mae’n cynnig cyfleoedd 
cyfranogi ar gyfer ystod o wahanol alluoedd. Ni fydd 
pob plentyn o bob gallu yn gallu defnyddio popeth 
sydd mewn man chwarae hygyrch. 

Mae man chwarae cynhwysol yn darparu amgylchedd 
sy’n rhydd o rwystrau, ynghyd â’r isadeiledd ategol, 
sy’n ateb anghenion chwarae eang ac amrywiol pob 
plentyn. Bydd plant anabl a phlant sydd ddim yn anabl 
yn mwynhau lefelau uchel o gyfleoedd cyfranogi, sydd 
yr un mor gyfoethog o ran gwerth chwarae. 

Mae’r datganiad yn amlygu’r gwahaniaeth rhwng 
mannau chwarae ‘hygyrch’ a ‘chynhwysol’. Mae’n 
cydnabod, er y dylai pob man chwarae fod yn hygyrch, 
ni all ac ni fydd pob man chwarae’n gynhwysol. Felly, ni 
ddylid defnyddio’r termau ‘hygyrch’ a ‘chynhwysol’ yn 
gyfnewidiol. Mae dryswch ynghylch y derminoleg hon 
yn cyfrannu at ddiffyg darpariaeth briodol. 

Cynulleidfa
Mae’r datganiad yn anelu i gefnogi’r bobl hynny sydd 
ynghlwm â gwneud cyfleusterau fel mannau chwarae, 
meysydd chwarae a meysydd chwarae antur yn fwy 
hygyrch a chynhwysol. Mae wedi ei anelu at awdurdodau 
lleol, mudiadau gwirfoddol, cymdeithasau tai ac ysgolion, 
ymysg darparwyr chwarae eraill – yn cynnwys darparwyr 
preifat, fel tafarndai, parciau gwyliau, meysydd gwersylla, 
gorsafoedd petrol, parciau thema a sw^ au.

Dywedodd Tim Gill, Cadeirydd yr UK Play Safety 
Forum:

‘Yn union fel unrhyw blentyn, mae pob plentyn 
anabl angen ac eisiau chwarae. Ond ers 
degawdau, maent wedi derbyn gwasanaeth 
gwael. Mae’r datganiad hwn yn cyflwyno 
achos grymus dros newid, tra’n cydnabod yr 
heriau. Efallai’n bwysicaf oll, mae’n amlinellu 
gweledigaeth glir ar gyfer mannau chwarae 
newydd, gwell fydd yn denu plant o bob gallu.’

Ychwanegodd Nicola Butler, Cadeirydd y 
Children’s Play Policy Forum:

‘Bydd y datganiad hwn yn helpu i greu gwell 
dealltwriaeth o’r rhwystrau sy’n dal i eithrio 
llawer o blant anabl a’u teuluoedd o fannau 
chwarae lleol. Bydd goresgyn y rhwystrau hyn 
yn sicrhau buddiannau ar gyfer plant sydd 
ddim yn anabl hefyd, wrth iddynt ddysgu trwy 
eu rhyngweithiadau a thrwy ymgysylltu gyda’u 
ffrindiau a’u cyfoedion anabl.’ 

Meddai Marianne Mannello, Cyfarwyddwraig 
Gynorthwyol Chwarae Cymru ac aelod o weithgor 
y datganiad:

‘Pan fyddwn yn dylunio gofodau sy’n cael 
pethau’n gywir ar gyfer plant anabl, gall mwy 
o blant chwarae ochr-yn-ochr â’i gilydd, gan 
ddatblygu gwell dealltwriaeth o’r ystod lawn o 
alluoedd. Mae’r profiadau cynnar hyn yn ffurfio 
ein goddefgarwch a’n dealltwriaeth o wahaniaeth. 
Rydym yn gobeithio y bydd y datganiad hwn yn 
cefnogi rhanddeiliaid i gymryd camau rhesymol 
i sicrhau bod pob plentyn yn gwneud defnydd 
da o feysydd chwarae a mannau chwarae, gan 
eu galluogi i elwa o’r holl elfennau positif y mae 
chwarae’n eu cynnig i blentyndod iach a hapus.’

www.playsafetyforum.org.uk 
www.childrensplaypolicyforum.org.uk

1.	 Mae agwedd bositif sy’n rhoi ffocws ar 
ddatrysiadau yn allweddol ar gyfer dylunio 
mannau chwarae cynhwysol, yn seiliedig ar 
ddealltwriaeth a blaenoriaethu anghenion plant 
anabl a gwneud addasiadau i’w cynnwys. 

2.	 Mae plant a’u teuluoedd eisiau mannau  
chwarae sy’n cynnwys yr ystod o nodweddion  
a chyfleusterau y maent eu hangen. 

3.	 Dylai mannau chwarae gynnig cydbwysedd  
o gyfleoedd her uchel i isel a chymysgedd dda  
o nodweddion chwarae.  

4.	 Mae pob plentyn yn haeddu gallu mwynhau 
mannau chwarae sy’n gweithio’n dda iddyn nhw 
a’u teuluoedd o fewn pellter rhesymol i’w cartrefi. 

5.	 Dylai pob man chwarae gael ei ddatblygu trwy 
gyfranogaeth y gymuned, cyd-ddylunio a chyd-
gynhyrchu.

Negeseuon allweddol  
Mae’r datganiad yn cynnwys pum neges allweddol er mwyn sicrhau bod plant anabl yn cael eu cynnwys mewn 
darpariaeth chwarae:

Chwarae dros Gymru | Gwanwyn 2022  |  9

https://playsafetyforum.wordpress.com/
https://childrensplaypolicyforum.wordpress.com/


Mae’r Ganolfan yn darparu 
asesiadau, triniaeth, gofal, 
gwybodaeth, cefnogaeth – yn 
ogystal â gwasanaethau chwarae a 
hamdden – ar gyfer plant anabl, a 
hynny i gyd o dan yr un to. Mae hyn 
yn sicrhau gwasanaeth mwy cydlynol 
sy’n canolbwyntio ar y plentyn, ar 
gyfer teuluoedd.

Egwyddor arweiniol y ganolfan yw 
sicrhau bod plant anabl, neu rai 
sydd ag anawsterau datblygiadol, 
a’u teuluoedd yn derbyn cefnogaeth 
lawn er mwyn cyfranogi mewn 
profiadau plentyndod gwerthfawr 
a chael mynediad i’r un ystod 
o gyfleoedd, gwasanaethau a 
chyfleusterau â phlant eraill. 
Mae’n gwneud hyn nid yn unig 
trwy ddarparu triniaeth ar gyfer 
y plentyn, ond hefyd trwy gynnig 
gwasanaethau teuluol er mwyn 
ymateb i anghenion y rhieni a 
brodyr a chwiorydd hefyd, yn 
ogystal â chyfleusterau hamdden a 
chymdeithasol ar y safle. Mae hyn yn 
ysgafnu’r baich ar deuluoedd ac yn 
darparu dilyniant gofal ar gyfer  
y plant.

Yn ogystal â bod ag ystafelloedd 
triniaeth o’r radd flaenaf a 
chyfleusterau arbenigol, mae gan  
y ganolfan diroedd a maes chwarae 
hygyrch. Wedi ei leoli y tu ôl i 
Ganolfan Serennu, a’i amgylchynu 
â golygfeydd hyfryd, mae gan 
y plant fynediad i Fan Chwarae 
Amlddefnydd (MUGA), gardd 
synhwyraidd, llwybr synhwyraidd, 
llwybr coedwig a thy^ chwarae. Mae’r 
ardal yn cynnwys siglenni sy’n addas 
ar gyfer pob oed, trampolîn a siglen 
cadair olwyn integredig a thrac 
beiciau / cadeiriau olwyn sy’n rhedeg 
yr holl ffordd o amgylch y safle. 

Yn ogystal â darparu gofod awyr agored diddorol ar gyfer plant a 
theuluoedd sy’n defnyddio’r ganolfan yn ystod oriau gwaith, mae’r tiroedd 
ar agor i deuluoedd sy’n defnyddio’r ganolfan a’r gymuned ehangach bob 
diwrnod o’r wythnos. 

Aeth Donna Colwill, Rheolwraig y Ganolfan Plant, a ni am daith o 
amgylch y safle eang, amrywiol. Meddai:

‘Ry’n ni am fynd ymhellach na darparu triniaeth ar gyfer y plentyn 
ac o’r herwydd ry’n ni’n anelu i ddarparu gwasanaethau sy’n gosod 
y teulu yn y canol er mwyn cynnwys anghenion rhieni a brodyr a 
chwiorydd hefyd. Mae ein cyfleusterau chwarae a hamdden ar y safle’n 
cynnig cyfle i deuluoedd sy’n defnyddio’r ganolfan, a phobl sy’n byw 
gerllaw, i gymdeithasu mewn amgylchedd diogel a chefnogol. 

Bydd teuluoedd yn defnyddio’r maes chwarae gyda’r nos ac ar y 
penwythnos a chyn ac ar ôl derbyn triniaeth. Mae cael mynediad 
i’r ardal chwarae cyn ac ar ôl triniaeth feddygol yn golygu bod 
y triniaethau hynny’n haws i’r plentyn eu goddef gan fod y 
profiad cyflawn yn un positif. Mae caniatáu i deuluoedd a phlant 
ddefnyddio’r gofod pan fo’r ganolfan ar gau’n golygu y gallan nhw 
wneud defnydd llawn o’r cyfleusterau, mewn lleoliad ble maent yn 
teimlo’n gyfforddus ac yn ei adnabod yn dda.

Mae darparu’r cyfleoedd hynny i blant lleol a’u teuluoedd yn helpu 
pawb i ddatblygu gwell dealltwriaeth o’r ystod o alluoedd. Gall hyn 
helpu gyda datblygu goddefgarwch a dealltwriaeth o wahaniaeth. 
Mae’r amgylchedd cynhwysol yn ei gwneud hi’n haws i blant helpu 
ei gilydd, sy’n lleihau’r angen i oedolion fod yn or-bresennol.’

Mae Canolfan Serennu i Blant yng Nghasnewydd yn 
cael ei rheoli gan Fwrdd Iechyd Prifysgol Aneurin  
Bevan a’i chefnogi gan Sparkle, elusen sy’n gweithio 
gyda phlant a’u teuluoedd sy’n byw yng Ngwent.  

Maent yn cyfrannu at ymdeimlad 
arddegwyr o hunaniaeth yn ogystal 
â’u datblygiad a’u lles. Mae gan 
bob plentyn hawl i le i chwarae yn 
eu cymuned – yn cynnwys plant yn 
eu harddegau.  

Mae ymgyrch ddiweddaraf  
Plentyndod Chwareus, ‘Pan o’n 
i dy oed di…’, yn anelu i herio 
camdybiaethau am ymddygiad 
arddegwyr mewn mannau 
cyhoeddus. Mae’r ymgyrch yn 
ein hannog i gyd i fod yn fwy 
goddefgar tuag at arddegwyr 
mewn gofodau a rennir.

Er bod chwarae, neu ‘gymdeithasu’, 
yn edrych yn wahanol heddiw 
diolch i gyflwyniad technoleg a 
newid mewn arferion cymdeithasol, 
mae ‘Pan o’n i dy oed di…’ yn 
creu nostalgia ynghylch sut oedd 
oedolion yn chwarae pan oedden 
nhw’n eu harddegau a’u hannog 
i rannu eu hatgofion chwarae o’u 
harddegau.

Mae’n atgoffa oedolion am yr hyn 
sy’n debyg rhwng y cenedlaethau 
oherwydd, fel mae’n digwydd, dy’n 
ni ddim mor wahanol wedi’r cyfan…

Lleisiau arddegwyr 
Mae plant yn eu harddegau ledled 
Cymru wedi bod yn rhannu eu 
profiadau o chwarae a chymdeithasu 
gyda’u ffrindiau, a’r heriau y maent yn 
eu hwynebu yn eu cymunedau.

Dywedodd Celyn, sy’n 
ddeuddeg oed wrthym:

‘Fydden ni jest yn hoffi i 
oedolion fod yn iawn gyda’r 
ffaith ein bod yn y parc pan 
ydyn ni am fod yno, a gwybod 
nad ydyn ni’n gwneud dim 
byd o le. Fel arfer bydd grw^ p 
mawr ohono’ ni yn y diwedd, 
ac rydyn ni gyd yn hoffi cael 
hwyl gyda’n gilydd ar ôl ysgol.’

Ychwanegodd Celyn:

‘Dwi’n siarad gyda fy rhieni am 
beth oedden nhw’n ei wneud 
pan oedden nhw fy oed i, a 
dydi o ddim mor wahanol â 
hynny! Dwi’n treulio lot o amser 
yn y parc gyda fy ffrindiau 
ac eistedd ar y meinciau fel 
oedden nhw. Ond mae gyda 
ni ffonau a phethau heddiw, 
felly rydyn ni’n creu TikToks a 
defnyddio SnapChat.’

Meddai Cerys, mam Celyn:    

‘Er ei bod hi’n gallu bod yn 
anodd gadael i’n plentyn 
yn ei harddegau fynd allan i 
chwarae gyda’i ffrindiau heb 
i ni fod o gwmpas, mae hyn 
i gyd yn rhan o dyfu i fyny a 
gadael iddi ddod i adnabod 
ei hun. Fe dreuliais i lawer o 
fy arddegau’n cymdeithasu 
mewn parciau ac ar strydoedd 
fy mhentref, aros allan yn llawer 
hwyrach nag oeddwn i fod a 
smalio fy mod wedi anghofio 
faint o’r gloch oedd hi, felly 
rw^an di’n dysgu fel rhiant sut 
i dderbyn bod fy merch yn ei 
harddegau’r un fath!’

Pam ei fod yn bwysig 
Mae adroddiadau’n dangos bod 
plant yn eu harddegau heddiw’n 
fwy synhwyrol na chenedlaethau 
blaenorol ac eto, mae’r mwyafrif 
o arddegwyr yn teimlo eu bod yn 
cael eu cynrychioli’n annheg yn y 
cyfryngau. 

Mae anhwylderau iechyd meddwl 
ymysg plant yn eu harddegau ar 
gynnydd hefyd – yn enwedig yn 
ystod y pandemig – felly, mae’n 
bwysicach nag erioed i arddegwyr 
allu chwarae a chymdeithasu yn eu 
cymunedau gyda’u ffrindiau.

Trwy gofio ein harddegau ein 
hunain, gallwn ddeall yn well a bod 

yn fwy goddefgar o ymddygiad 
chwareus arddegwyr heddiw a  
bob dydd.

Cefnogaeth i rieni 
Gall deall angen plant yn eu 
harddegau i chwarae, ymlacio a 
chymdeithasu helpu rhieni i reoli 
heriau a gwobrwyon bod yn rhiant 
neu’n warchodwr i arddegwyr.

Er mwyn cefnogi rhieni a 
gwarchodwyr plant yn eu 
harddegau rydym yn ddiweddar 
wedi ychwanegu cynnwys i’n 
gwefan Plentyndod Chwareus. 
Mae’r gwe-dudalennau newydd, 
a fwriedir i gefnogi rhieni a 
gwarchodwyr i roi rhyddid i 
arddegwyr chwarae a chwrdd 
â’u ffrindiau mewn mannau 
cyhoeddus, yn cynnwys:

•	 Hongian o gwmpas – beth 
mae arddegwyr yn ei wneud 
a’r hyn maent yn ei gael allan 
ohono, a chynghorion i rieni ar 
sut i reoli pryderon posibl

•	 Helpu arddegwyr i sefyll lan 
dros eu hunain – pum ffordd 
i helpu arddegwyr i sefyll lan 
dros eu hunain yn eu cymuned

•	 Cefnogi arddegwyr – pum 
ffordd y gall rhieni ac oedolion 
eraill ddangos cefnogaeth 
i arddegwyr pan maent, yn 
aml, yn cael eu portreadu’n 
negyddol

•	 Pethau dychrynllyd y bydd 
arddegwyr yn eu gwneud – 
pam fod arddegwyr yn arbrofi 
gyda stwff y gall rhieni ei ystyried 
yn heriol a sut y mae arddegwyr 
yn dysgu oddi wrth y profiadau 
llawn risg hyn, a rhywfaint o 
gynghorion ymarferol.

Os hoffech ymuno yn yr 
ymgyrch, neu am y newyddion 
diweddaraf, dilynwch yr hashnod 
#PanOnIDyOedDi ar y cyfryngau 
cymdeithasol neu ymwelwch â   
www.plentyndodchwareus.cymru  

Mae chwarae neu gwrdd â ffrindiau, ymlacio a chymdeithasu yn 
elfennau pwysig o fywyd plant yn eu harddegau.  

‘Pan o’n i dy oed di...’

Gan nad oes ganddynt arian a gan eu bod yn chwilio am fwy o annibyniaeth y tu allan i’r 
cartref, mae plant yn eu harddegau’n dibynnu ar fannau cyhoeddus fel lle digost i gwrdd 
â’u cyfoedion. Fodd bynnag, gall diwylliant defnyddwyr ddifreinio pobl sydd 
heb arian i’w wario, fel sy’n wir yn aml am blant yn eu harddegau.  

O ganlyniad, efallai nad ydynt yn cael eu hystyried 
yn ddefnyddwyr dilys mannau mewn trefi a 
dinasoedd ble mae’r prif fwriad 
yn economaidd. O 
ganlyniad, maent yn 
aml iawn yn cael eu 
‘dylunio allan’ o ofodau, 
yn cael eu halltudio i ofodau 
penodedig neu ymylol ac, 
yn gyffredinol, disgwylir iddynt 
fynd i rywle arall1. 

Defnyddir pensaernïaeth 
amddiffynnol ac arwyddion 
gwaharddol i gyfyngu ar 
weithgareddau fel sglefrio neu 
eistedd. Gall yr amgylchiadau 
hyn arwain at ymdeimlad o 
ddieithrio ac amddifadedd, 
all atal ffurfio hunaniaeth 
a chymdeithasoli2,3. Mae 
dylanwad cyfoedion a 
datblygu ymdeimlad o berthyn 
yn faterion allweddol ar gyfer 
arddegwyr, gan fod ymennydd 
plant yn eu harddegau’n 
‘cofnodi effaith eithrio 
cymdeithasol yn fwy ingol’ 
nag oedolion4.

Yn yr erthygl hon, mae Claire Edwards yr ymchwilydd a’r ymarferydd cymdeithasol, lle a chwarae, 
yn siarad am ei hymchwil gyda phlant yn eu harddegau yng Nghymru fel rhan o waith digonolrwydd 
cyfleoedd chwarae, oedd yn canolbwyntio ar ddefnydd plant yn eu harddegau o, a’u cyfranogaeth 
mewn, addasiadau i ofod cyhoeddus. 

Barn plant yn eu harddegau am 
ddigonolrwydd cyfleoedd chwarae 
Er mwyn dysgu pam fod plant yn eu harddegau mewn 
un dref yng Nghymru wedi adrodd am ddiffyg chwarae, 
cynhaliwyd teithiau o safleoedd a sesiynau mapio lle 
a chwarae gyda phlant ysgol gynradd ac uwchradd. 
Defnyddiwyd y dulliau hyn i asesu, er enghraifft, mannau 
gaiff eu hystyried yn ddiogel neu’n anniogel ac i ddynodi 
darpariaeth oedd yn apelio at wahanol oedrannau. 

Y tu hwnt i ddiffyg cynnal a chadw, adroddodd 
yr arddegwyr am faterion yn ymwneud ag ofn 
oedolion a diffyg caniatâd i dreulio amser mewn 
mannau cyhoeddus, er bod rhai o’r gofodau hyn yn 
ganolog ac yn hawdd mynd iddynt. Wedi dysgu am 
y diffyg goddefgarwch tuag at chwarae plant yn eu 
harddegau a diffyg mannau diogel, hygyrch ar eu cyfer, 
penderfynodd tîm datblygu chwarae’r awdurdod lleol 
a minnau geisio mynd i’r afael â’r materion hyn trwy 
gynnal arbrawf. 

Roeddem am ganolbwyntio ar hawl plant i 
chwarae, i gyfranogi mewn proses ddylunio, ac i 
dynnu sylw at y ffaith y dylai eu buddiannau fod 
o’r pwys pennaf ym mhob polisi sy’n berthnasol 
i’n hamgylchedd adeiledig. Yn ogystal, fe wnaeth 
Co-creating a temporary space to support 
the rights of young people – prosiect ymchwil 
seiliedig ar arfer – anelu i arddangos dawn plant 
i ddarparu gwybodaeth leol, trawsnewid gofod i 
ateb i’w anghenion, a’u galluogi trwy gynyddu eu 
hyder i ymgysylltu gydag ymarferwyr.

Cymerodd pedwar ar bymtheg o arddegwyr 
ran mewn cyfres o weithdai wedi eu harwain 
gan artistiaid, a’u cefnogi gan weithiwr chwarae 
a gweithiwr ieuenctid. Aeth yr arddegwyr a 
chyfranogwyr y prosiect am dro o amgylch yr 
ardaloedd ble byddant yn treulio amser yng 
nghanol y dref. Penderfynwyd lleoli’r prosiect ar 
brif sgwâr y dref gan ei fod yn gwbl hygyrch ac er 
mwyn pwysleisio eu rhwystredigaeth i’r gymuned 
am gael eu symud oddi yno yn y gorffennol5. 
Roedd y lleoliad hefyd yn cynnig rhywfaint o 
breifatrwydd iddynt, gan fod y safle wedi ei 
amgylchynu â choed, a diogelwch oherwydd ei 
fod yn agos i swyddfeydd y cyngor.

Roedd materion seicolegol a chymdeithasol 
yn ffocws hollbresennol a chyson yn ystod 
trafodaethau’r gweithdai. Siaradodd arddegwyr 
am eu hangen i fod mewn grw^ p er mwyn osgoi 
cael pryd o dafod ac am eu hofnau y byddai unrhyw 
beth y byddent yn ei greu’n cael ei fandaleiddio.  

Roedd anghenion sylfaenol y grw^ p yn syml iawn 
– rhywle i eistedd, cymdeithasu, lloches a, gorau 
oll, gyda thoiledau gerllaw. Ar wahân i’r toiledau, 
cafodd y gofynion eraill eu hadlewyrchu yn y 
cynllun terfynol – sef pafiliwn*, oedd yn cynnwys 
platfform uchel gyda gwahanol lefelau i greu 
rhywle i eistedd a tho rhychog i greu cysgod. Yn 
ogystal, fe wnaeth yr artistiaid, wedi eu hysbrydoli 
gan waith chwarae, addasu teiars gan ddefnyddio 
rhaffau bungee lliwgar i ddarparu seddi hyblyg. 
Defnyddiodd plant ac oedolion y teiars ar 
gyfer gweithgareddau chwareus ar ac oddi ar 
y safle, ond yn ystod y prosiect chwe wythnos 
o hyd cafodd pob un ohonynt eu dychwelyd. 
Cynyddodd y strwythur, oedd yn defnyddio 
sgaffaldau, y cyfleoedd i chwarae trwy ddarparu 
cyfleoedd i ddringo a siglo. 

Bu’r cyfranogwyr yn barod iawn i dderbyn 
perchnogaeth o’r pafiliwn, gan ddynodi ei 
fod yn werthfawr iddyn nhw. Er gwaetha’r farn 
gyffredinol, chafodd y teiars ddim eu cymryd am 
byth, ac ni chafodd y pafiliwn ei fandaleiddio. 
Mae hyn yn awgrymu y gallai datblygu prosiectau, 
ble mae’r bwriad yn cael ei gyhoeddi i’r gymuned 
ac sy’n cael eu ‘gwreiddio yn y lleol’, gynyddu 
lefelau perchnogaeth a pharch i’r prosiect6.

Mae deall sut mae pobl ifanc yn 
defnyddio ac eisiau defnyddio gofod 
yn allweddol 
Mae canfyddiadau o Asesiadau Digonolrwydd Chwarae 
yr awdurdod lleol a’r prosiect cyd-greu yn dangos 
bod cyflawni hawliau arddegwyr nid dim ond am 
ddarpariaeth, mae’n ymwneud â newid cymdeithasol. 
Trwy amgyffred chwarae arddegwyr mewn modd positif 
yn hytrach na negyddol a chydnabod bod pobl ifanc 
eisiau cael eu croesawu yn ein mannau cyhoeddus, ac 
nid cael eu halltudio ohonynt.

Dylai ein mannau cyhoeddus gefnogi ymdeimlad 
arddegwyr o berthyn a’u datblygiad iach trwy 
ddarparu ar gyfer eu gweithgareddau cymdeithasol 
a’r ffyrdd y maent yn chwarae. Mae darpariaeth all 
gefnogi hyn yn cynnwys:

•	 Opsiynau seddi amrywiol fel bod arddegwyr yn 
gallu cymdeithasu gyda ffrindiau, gwthio, siarad  
a pherswadio 

•	 Llwyfannau a phafiliynau i ddarparu cyfleoedd 
i berfformio – dawnsio, creu sioeau, chwarae 
cerddoriaeth, yn ogystal â gofod i gilio iddo 

•	 Strwythurau sy’n cefnogi mathau o chwarae sy’n 
gorfforol heriol – parkour, dringo, acrobateg a 
ffitrwydd corfforol

•	 Gwahanol dopograffi i gefnogi gweithgareddau 
fel sglefrio a parkour ac, ar gyfer arddegwyr iau, 
chwarae dychmygus 

•	 Siglenni, si-sos ac offer chwarae sy’n addas i’w 
hoedran, ac sy’n ddigon mawr i’w rhannu, fel 
siglenni neidr a basged

•	 Lle ar gyfer a chaniatâd i chwarae gemau a 
chwaraeon anffurfiol, fel bwrdd gwyddbwyll a 
gemau pêl.

Mae’r erthyl hon wedi ei haddasu o erthygl blog a 
gyhoeddwyd gan Ludicology ym mis Rhagfyr 2021.

Cyfeiriadau
1 Driskell, D. (2002) Creating Better Cities with Children and Youth 
– A Manual for Participation. Llundain: UNESCO ac Earthscan 

* ‘Platform for the Magical Recovery of Community’ – a enwyd 
gan yr artistiaid Simon a Tom Bloor oherwydd yr ymdeimlad cryf o 
gymuned ymhlith cyfranogwyr y prosiect a’u hagwedd anhunanol 
o gynwysoldeb

Mae ymchwil a gynhaliwyd gan 
brosiectau NCPHWR, ACTIVE a 
HAPPEN, yn dangos bod plant 
a phlant yn eu harddegau’n 
dweud eu bod eisiau bod yn 
egnïol yn eu cymunedau lleol, 
ond eu bod yn teimlo bod diffyg 
cyfleusterau y maent eu heisiau, 
eu bod yn costio gormod neu 
eu bod yn teimlo nad oes 
croeso iddynt dreulio amser 
yn y mannau hyn. Yn ogystal â 
hyn, maent yn dweud bod gormod 
o draffig, gormod o sbwriel a’u bod, 
weithiau, ddim yn teimlo’n ddiogel.

Mewn ymateb i’r canfyddiadau hyn, yn 
ddiweddar mae ACTIVE wedi cyd-ddatblygu, gyda 
phlant yn eu harddegau, ap ffôn symudol y gellir ei 
ddefnyddio gan blant a phlant yn eu harddegau i 
adolygu eu cymdogaethau lleol. Mae’r ap wedi ei 
ddatblygu mewn cydweithrediad â Chwarae Cymru. 

Mae’r ap yn anelu i roi llais i blant a phlant yn eu 
harddegau i wneud newidiadau i’w cymunedau lleol 
er mwyn goresgyn y rhwystrau hyn. Gan ddefnyddio’r 
ap, gall plant a phlant yn eu harddegau adolygu eu 
hardaloedd lleol er mwyn helpu i’w hatgyfnerthu 
ac eiriol dros yr hyn y maent ei eisiau a’i angen er 
mwyn helpu i wneud newidiadau i ble maent yn byw, 
chwarae a mynd i’r ysgol. Mae’n caniatáu i blant 
gymryd rhan yn y gwaith o fapio eu cymuned trwy 
adael iddynt raddio, argymell, lanlwytho lluniau ac 
ychwanegu lleoliad mannau yr hoffent eu gweld yn 
cael eu newid. 

Unwaith i’r ap gael ei lawrlwytho, gellir ychwanegu 
adolygiadau o dan chwe chategori gwahanol:

Mae cymunedau lleol yn gyfranwyr pwysig i 
blentyndod iach. Yn benodol, mae mynediad i fannau 
gwyrdd, seilwaith teithio llesol, cyfleoedd i chwarae, 
cyfleoedd gweithgarwch corfforol a diogelwch wedi 
eu cysylltu â lles ac iechyd meddwl gwell. Mae plant 
hy^n yn enwedig yn dueddol o dreulio cyfran fawr o’u 
hamser yn eu cymunedau oherwydd diffyg symudedd 
annibynnol, felly mae dylunio cymunedau lleol yn 
bwysig wrth gefnogi eu hiechyd meddwl.  

Mae momentwm yn cynyddu am alwadau ac 
arweiniad ynghylch cynnwys plant mewn polisïau ac 
arfer cynllunio cymunedol. Fodd bynnag, nid yw’r 
momentwm yma’n cael ei hwyluso ar hyn o bryd gan 
ddulliau ymchwil cyfoes. 

Mae Chwarae Cymru wedi ymrwymo i sicrhau bod 
barn plant am eu gofodau’n cael eu casglu a’u 
clywed. Ond, ’dyw datblygu ap ddim yn dasg sydyn 
na syml. Rydym yn edrych ymlaen at gefnogi cam 
nesaf y datblygiad fydd yn cynnwys gweithio gyda 
chynorthwy-ydd i sefydlu a chefnogi timau o blant i 
raddio eu cymdogaethau mewn ffordd ystyrlon, fel 
y gallwn gasglu gwybodaeth sy’n fwy cynhwysfawr 
na dim ond mannau y mae plant yn eu ffafrio ac yn 
mwynhau treulio amser ynddynt.       

Mae ap newydd sy’n caniatáu i blant a 
phlant yn eu harddegau raddio a helpu 
i wella cymunedau wedi ei ddatblygu 
gan dîm y Ganolfan Genedlaethol ar 
gyfer Ymchwil ar Iechyd a Llesiant y 
Boblogaeth (NCPHWR), ochr-yn-
ochr â Chwarae Cymru. 

•	 chwarae / gweithgarwch  	
	 corfforol
•	 mannau gwyrdd
•	 llygredd / glanhau	

•	 diogelwch
•	 cwrdd â ffrindiau
•	 hygyrchedd.	

Byddwn hefyd yn gweithio gyda NCPHWR i ddynodi’r 
ffyrdd gorau i gynhyrchu data ac adroddiadau lleol 
gyda chynghorau lleol, yr heddlu a chyrff eraill sydd 
â phw^ er i weithredu a chyfoethogi cymunedau, gan 
eu gwneud yn fannau gwell i blant a phlant yn eu 
harddegau chwarae a chymdeithasu ynddynt.  

Mae RPlace wedi ei ddylunio a’i ddatblygu gan Suad 
Ahmadieh Mena, peiriannydd meddalwedd a raddiodd 
o Brifysgol Abertawe.

Meddai Suad:

‘Rydw i wedi ei ddylunio i fod yn ap hwyliog, 
defnyddiol sy’n caniatáu i bobl ifanc fynegi eu 
barn ar blatfform digidol cyfarwydd, hawdd i’w 
ddefnyddio. Mae’n ffordd perffaith i bobl ifanc 
gyfathrebu eu barn mewn modd sy’n gweddu 
iddyn nhw a rhannu gwybodaeth ar y mannau  
sy’n bwysig a pherthnasol iddyn nhw.’

Ychwanegodd y Dr Michaela James, ymchwilydd 
arweiniol RPlace: 

‘Gall RPlace helpu i alluogi pobl ifanc ac eiriol 
dros yr hyn maent ei eisiau a’i angen. Caiff y data 
a gesglir ei rannu gyda llunwyr penderfyniadau 
ar hyd a lled Cymru er mwyn helpu i wella 
diogelwch ardal a dangos yn union beth mae 
pobl ifanc yn ei werthfawrogi ar hyn hoffen nhw 
ei weld yn cael ei newid.’

Dywedodd Abbie, sy’n 15 oed, bod RPlace yn ffordd 
wych i bobl ifanc rannu eu teimladau am eu cymunedau:  

‘Mae’r ap yn ddefnyddiol iawn ar gyfer datrys 
problemau trwy nodi ble mae pobl yn defnyddio 
cyffuriau ac alcohol yn yr ardal. Mae hefyd yn helpu 
i bwysleisio beth sy’n dda am yr ardal a’r hyn sydd 
angen gweithio arno a’r hyn ellir ei wneud.’

Meddai Lucia, sydd hefyd yn defnyddio RPlace:  

‘Mae’n lot o hwyl i’w ddefnyddio. Fe fyddwn i’n ei 
ddefnyddio i dynnu sylw at faterion sy’n ymwneud 
â newid hinsawdd ac ar gyfer nodi llefydd y dylid 
gadael llonydd iddyn nhw.’ 

Ac ychwanegodd Ali: 

‘Mae’n ap gwych er mwyn i lais pobl ifanc gael 
ei glywed ac ar gyfer gwella cyfleusterau lleol.’

Ychwanegodd Cyfarwyddwr Ymchwil Iechyd a Gofal 
Cymru, Yr Athro Kieran Walsh: 

‘Mae ymchwil sy’n cael ei gynnal trwy apiau fel  
hwn yn hanfodol wrth sicrhau bod pobl ifanc 
yn cael gwrandawiad pan ddaw’n fater o’u 
hanghenion iechyd a lles. Mae ap RPlace 
yn offeryn gwych fydd yn hysbysu a gwella 
gwasanaethau a gofodau ar gyfer plant yng 
Nghymru.’

Mae ap RPlace ar gael i’w lawrlwytho am ddim ar 
ddyfeisiau Android ac Apple.  

Am fwy o wybodaeth am RPlace, yn cynnwys sut i’w 
ddefnyddio, ewch i wefan HAPPEN:   
www.happen-wales.co.uk/rplacesteps/ 

Am NCPHWR 
Mae’r Ganolfan Genedlaethol ar gyfer Ymchwil ar Iechyd a Llesiant y 
Boblogaeth (NCPHWR) yn astudio ffyrdd o wella bywydau pobl ifanc. 
Mae eu prosiect ymchwil ACTIVE (Cymunedau egnïol, iach trwy leisiau 
arddegwyr ac atgyfnerthu) yn ymdrechu i ymgysylltu gyda phlant mewn 
ffordd ddyfeisgar ac fe’i hysbysir gan Gonfensiwn y Cenhedloedd Unedig 
ar Hawliau’r Plentyn gan ddefnyddio Erthygl 12 ac Erthygl 15 yn benodol. www.ncphwr.org.uk 

Fydd pobl sy’n dylunio ac adeiladu parciau ddim 
yn meddwl yn ddigon aml am chwarae ar gyfer yr 
arddegau, ond yn rhan o hynny mae un grw^ p y mae 
eu hanghenion yn cael eu hanwybyddu bron yn llwyr, 
a’r grw^ p hwnnw ydi merched yn eu harddegau.  

Mae’r broblem yn cael ei hamlygu mewn gormod o 
lawer o strategaethau chwarae a mannau gwyrdd, sy’n 
diffinio cyfleusterau ar gyfer arddegwyr fel ‘Mannau 
Chwarae Amlddefnydd (MUGAs), parciau sglefrio 
a thraciau BMX’. Mae’r ardaloedd hyn yn cael eu 
defnyddio, bron yn gyfan gwbl, gan fechgyn. Ond dydi 
hynny ddim yn golygu nad yw merched am chwarae 
pêl-droed neu sglefrfyrddio, ond am lu o wahanol 
resymau, yn cynnwys eu dyluniad ac ymddygiad y 
bechgyn sy’n eu defnyddio, gaiff y merched yn aml 
iawn ddim defnydd ohonynt.

Sefydlwyd Make Space for Girls, nid dim ond yn sgil 
ymdeimlad cryf iawn o annhegwch, ond oherwydd 
bod y sefyllfa bresennol yn mynd yn groes i’r 
gyfraith. Nododd y cyd-sylfaenydd Imogen Clark, 
fu’n gyfreithwraig am nifer o flynyddoedd, o dan 

Ddyletswydd Cydraddoldeb y Sector Cyhoeddus, 
bod rhaid i unrhyw gorff cyhoeddus ystyried yn 
rhagweithiol sut allai unrhyw benderfyniad a wnânt 
effeithio ar grwpiau difreintiedig, a sut i unioni’r 
anghydraddoldebau hynny. Crëwyd y ddyletswydd dan 
Ddeddf Cydraddoldeb 2010. 

Fe wnaethom ddynodi gwahaniaethu amlwg, ac mae 
gofyniad cyfreithiol ar gynghorau i’w ystyried. Ar y sail 
honno, roedd gennym ymgyrch, ac – wedi cryn dipyn o 
ymchwil – daeth Make Space for Girls i fodolaeth.

Mae ein gwaith yn canolbwyntio ar yr angen i barciau a 
mannau cyhoeddus eraill gael eu dylunio gan ystyried 
merched yn eu harddegau. Tydi hyn ddim yn golygu 
paentio popeth yn binc neu ddweud wrth ferched 
i fod yn fwy hyderus. Rydym am i benseiri tirwedd, 
cynghorau, datblygwyr a gwneuthurwyr offer i gynllunio 
gofodau ar gyfer arddegwyr sy’n fwy creadigol a 
chynhwysol ac a fydd, o ganlyniad, yn gweithio i 
bawb – yn cynnwys y nifer fawr iawn o fechgyn yn eu 
harddegau nad yw’r ddarpariaeth gyfredol yn gweithio 
ar eu cyfer chwaith.  

Mae Make Space for Girls yn ymgyrchu dros gyfleusterau a mannau cyhoeddus ar gyfer merched  
yn eu harddegau. Yma mae Susannah Walker, a gyd-sefydlodd yr elusen, yn trafod sut y bydd 
cynllunio ar gyfer anghenion merched yn eu harddegau’n eu helpu i ennill gwell ymdeimlad o 
berthyn mewn mannau cyhoeddus.

Mae hyn yn bwysig am lu o wahanol resymau heblaw 
am y gyfraith. Mae segurdod corfforol ymhlith merched 
yn eu harddegau’n broblem iechyd ddifrifol, gyda 
merched yn eu harddegau’n llai egnïol yn gyson na 
bechgyn yn eu harddegau, ond rywsut tydi hyn fyth yn 
cael ei gysylltu â’r ffaith nad oes ganddyn nhw unman 
i fod yn gorfforol egnïol. Mae eu hiechyd meddwl yn 
waeth na bechgyn, a phrofwyd bod mynd allan i fannau 
gwyrdd yn gwella lles. 

Mae hefyd yn gwestiwn sylfaenol o gyfiawnder 
cymdeithasol. Mae cael bod mewn mannau cyhoeddus 

yn golygu bod yn rhan o’r gymuned, ond yn rhy aml 
o lawer mae ein gofodau cyhoeddus yn dweud wrth 
ferched yn eu harddegau nad oes croeso iddynt. Ac 
mae honno’n wers y maent yn ei dysgu am oes.

Yn bwysicaf oll, mae gan ferched yn eu harddegau hawl 
i chwarae. Mae Confensiwn y CU ar Hawliau’r Plentyn 
yn cynnwys pawb dan 18 oed, ond caiff merched hy^n 
eu hanghofio’n aml. Un broblem yw bod chwarae 
arddegwyr, i oedolion, yn ymddangos yn aml fel ‘loetran’ 
neu ‘hongian o gwmpas’, rhywbeth y dylid ei ddileu yn 
hytrach na’i annog. Ond mae rhaid i hyn newid.

Y newydd da yw bod gennym ambell ateb o dramor – 
mae prosiectau yn Awstria a Sweden yn dangos sut all 
dylunio greu mannau sy’n gweithio ar gyfer merched 
yn eu harddegau.

Mae Parc Einseidler yn Fiena yn ofod trefol mawr 
gydag ardaloedd chwarae, ond sylweddolodd 
ymchwilwyr bod merched yn pasio trwy’r parc ond 
byth yn oedi i chwarae. Felly, cyflwynwyd rhywfaint 
o ymyriadau bychain – hamogau a strwythurau pren 
allai fod yn seddi neu’n ardaloedd perfformio – a 
dechreuodd y merched ddefnyddio mwy ar y parc. 
Siaradodd yr ymchwilwyr gyda’r merched am yr 
elfennau oedd yn peri problem ac yna addasu’r 
gofod. Yn benodol, cafodd y MUGA ei agor lan 
dipyn, gyda mwy o fynedfeydd ac un wal ffens wedi 
ei gwahanu, fel ei bod yn teimlo’n fwy diogel ar gyfer 
y merched. Cafodd ardal y cae chwarae ei rannu’n 
ddau hefyd gyda strwythur concrid amlddefnydd fel 
nad oedd rhaid i gêm bêl-droed reoli’r gofod cyfan. 
Defnyddiodd y merched fwy ar y lle ac aros yn hirach 
hefyd. 

Defnyddiodd Rösens Rodda Matta yn Malmö agwedd 
wahanol, gan greu parc bychan trefol fel prosiect 
cyd-ddylunio gyda grw^ p o ferched. Roedd y gofod 
a grëwyd yn cynnwys llwyfan, wal ddringo a bariau 
ymarfer, a chafodd ei rannu yn wahanol ardaloedd 
hefyd er mwyn atal un grw^ p rhag dominyddu’r gofod. 

O’r prosiectau hyn a rhai eraill, mae’n bosibl gweld 
themâu cyffredin ynghylch newidiadau all wneud 
i barciau a mannau cyhoeddus eraill fod yn fwy 
croesawus i ferched yn eu harddegau. Mae’r rhain  
yn cynnwys:

•	 Cynnig ystod o ofodau llai o faint, mannau eistedd 
cymdeithasol, bariau ymarfer corff a siglenni

•	 Gwella diogelwch gyda goleuo gwell, llinellau 
gweld da, gwneud yn siw^ r nad oes unrhyw 
lwybrau pengaead a gosod cyfleusterau mewn 
ardaloedd poblogaidd

•	  Darparu cyfleusterau fel toiledau cyhoeddus. 

Mae’r rhain i gyd yn wych ac yn bwysig, ond er  
hynny nid dyma fyddai ar ben ein rhestr ni o 
argymhellion. Y peth pwysicaf sydd angen inni ei 
wneud i wella cynwysoldeb yw siarad gyda merched 
yn eu harddegau. 

Mae hyn yn bwysig am gymaint o resymau. Mae 
pob parc yn wahanol ac felly hefyd anghenion eu 
defnyddwyr. Fe allech adeiladu’r parc perffaith, ond 
os oes rhaid i ferched yn eu harddegau groesi ffordd 
ddeuol ac yna cerdded trwy danffordd beryglus i 
gyrraedd yno, mae’n wastraff arian. Mae merched yn 
eu harddegau’n arbenigwyr ar eu hardal leol – maen 
nhw’n gwybod ble sy’n ddiogel, maen nhw’n gwybod 
beth maen nhw’n ei hoffi a sut y gellid ei wella. Mae 
ymgysylltu gyda nhw’n cymryd amser ac ymdrech, ac 
mae’n golygu gwrando ar a pharchu lleisiau merched 
yn eu harddegau, rhywbeth nad ydyn ni fel cymdeithas 
wedi arfer ei wneud. Ond gall newid popeth.

Yr hyn sy’n bwysig hefyd yw bod y syniadau hyn yn 
gwneud parciau’n well i bawb. Mae parc sy’n fwy 
diogel gyda thoiledau gwell, er enghraifft, o fudd i 
fenywod a phobl hy^n hefyd. Mae mannau creadigol, 
mwy chwareus a mwy cynhwysol yn gweithio i bob 
plentyn yn ei arddegau. Ond yn bennaf oll, maent 
yn unioni cam sydd wedi bod yn cuddio dan ein 
trwynau. Mae’n amser gwneud lle i ferched.

www.makespaceforgirls.co.uk

Sut allwn ni greu mannau ym mhob tref a dinas 
sy’n caniatáu i ferched yn eu harddegau chwarae? 

Cymunedol

Fel yr adroddwyd eisoes, mae’r prosiect yn anelu i 
baratoi pobl ifanc, 14 i 19 oed, i ddod yn ‘lysgenhadon 
chwarae’ mewn ardaloedd preswyl ar hyd a lled 
Caerdydd a Bro Morgannwg. 

Y weledigaeth yw galluogi’r Llysgenhadon Chwarae 
i gefnogi ymyriadau mewn cymdogaethau er mwyn 
cynyddu cyfleoedd ar gyfer chwarae trwy:

•	 Ddarparu hyfforddiant gwaith chwarae ar gyfer pobl 
ifanc (14 i 19 oed) er mwyn cynyddu capasiti’r gweithlu 

•	 Cefnogi pobl ifanc sydd wedi derbyn hyfforddiant 
gwaith chwarae i weithredu fel Llysgenhadon 
Chwarae yn eu hardaloedd 

•	 Recriwtio trigolion a rhanddeiliaid allweddol eraill  
i fod yn Gefnogwyr Chwarae lleol 

•	 Gweithio gyda Chefnogwyr Chwarae a 
rhanddeiliaid lleol eraill i ffurfio Rhwydweithiau 
Chwarae Cymdogaethau.

Mae’r mentrau hyn yn cyfuno i ddylanwadu 
ar gyfleoedd i chwarae ar gyfer plant yn eu 
cymdogaethau. Bwriedir i’r Rhwydweithiau Chwarae 
Cymdogaethau alluogi creu cysylltiadau rhwng 
trigolion, mudiadau cymunedol, ysgolion, rhieni a 
phlant gyda’r bwriad o greu cyfleoedd cynaliadwy 
i chwarae gan ddefnyddio strydoedd, lleoliadau 
chwarae ffurfiol (megis meysydd chwarae), parciau, 
a thiroedd ysgolion y tu allan i oriau addysgu. Bydd 
hyn yn golygu bod cymdogaethau cyfan yn fwy 
chwaraeadwy a chwarae-gyfeillgar. 

Mae’r prosiect yn anelu i chwalu rhwystrau – yn rhai 
gwirioneddol a seicolegol – i chwarae. Yn benodol:

•	 Rhwystrau ffisegol – traffig, amser a’r lle sydd ar 
gael 

•	 Rhwystrau seicolegol – agweddau, ofnau a 
gwerthoedd oedolion / rhieni. 

Prosiect

Mae Llysgenhadon Chwarae Cymunedol yn brosiect 
partneriaeth Chwarae Cymru a ariennir gan Y Gronfa Iach 
ac Egnïol. Wrth inni ddechrau ar ei flwyddyn olaf, rydym 
yn myfyrio ar gyflwyno’r prosiect yn ystod y pandemig 
COVID-19, yn dilyn gwerthusiad annibynnol.  

Mae partneriaid y prosiect ac aelodau o’r grw^ p llywio 
yn cynnwys:

•	 Addysg Oedolion Cymru | Adult Learning Wales 

•	 Gwasanaethau Chwarae Plant Cyngor Caerdydd 

•	 Re-Create, Cymdeithas Chwarae Caerdydd a’r Fro 

•	 Byw’n Iach Cyngor Bro Morgannwg (Datblygu 
Chwarae a Chwaraeon)

•	 Bwrdd Iechyd Prifysgol Caerdydd a’r Fro / Tîm 
Lleol Iechyd y Cyhoedd, Iechyd Cyhoeddus Cymru. 

Heriau
Cafodd dyfodiad y pandemig COVID-19 a gorfodi’r 
cyfnod clo cenedlaethol ym mis Mawrth 2020 effaith 
uniongyrchol a niweidiol ar weithgarwch cymunedol a 
throsglwyddo gwasanaethau ledled y wlad a chafodd 
hynny, yn ei dro, effaith ar drosglwyddiad y prosiect 
Llysgenhadon Chwarae Cymunedol.  

Rhan sylweddol o ffocws gwreiddiol y prosiect oedd 
gwella lefelau gweithgarwch corfforol plant, eu lles 
cyffredinol a’u cysylltiad gyda’u cymdogaethau trwy 
gynyddu’r cyfleoedd ar gyfer chwarae’r tu allan. Cafodd 
yr agwedd hon ei chyfyngu’n sylweddol iawn gan 
effeithiau gweithio o adref, dysgu adref a gwaharddiadau 
yn erbyn cwrdd mewn mannau awyr agored trwy’r 
cyfnodau clo olynol yn 2020 ac ymlaen i 2021. 

Bu’r effaith ar y prosiect Llysgenhadon Chwarae 
Cymunedol yn anochel, gydag oedi a achoswyd 
gan newidiadau angenrheidiol ac ar drosglwyddo 
hyfforddiant gwaith chwarae i bobl ifanc, yn ogystal 
â chyfranogiad nifer sylweddol o blant a theuluoedd 
mewn sesiynau chwarae cymunedol arfaethedig. Er 
enghraifft, bu gostyngiad yn nifer y sesiynau chwarae 
cymunedol a gynhaliwyd dros haf 2020.

Fodd bynnag, ymatebodd y prosiect i’r materion hyn trwy:

•	 Addasu’r hyfforddiant i gael ei drosglwyddo ar-lein 
– gan gydnabod y gwaith ychwanegol a gymerwyd 
i baratoi ac asesu gwaith y dysgwyr 

•	 Trosglwyddo’r holl waith ymsefydlu a mentora 
llysgenhadon a gweithgareddau eraill ar-lein 

•	 Symud y gwaith o ddatblygu Rhwydweithiau 
Chwarae Cymdogaethau ar-lein 

•	 Rhannu, trwy ein partneriaid lleol, becynnau 
gweithgareddau chwarae yn y cartref Chwarae 
Cymru ar gyfer plant mewn ardaloedd penodedig 
ac adnoddau eraill i rieni gymryd rhan mewn 
chwarae gyda’u plant yn ystod y cyfnodau clo.

Llwyddiannau 
Er gwaethaf effaith negyddol y pandemig ar drosglwyddo’r 
prosiect, mae’r gwerthusiad annibynnol wedi dynodi llu 
o gyflawniadau’r prosiect. Mae’r rhain yn cynnwys: 

•	 Dylanwad cadarnhaol ar ddewisiadau gyrfa pobl 
ifanc i’r dyfodol, gyda wyth o’r naw a ymatebodd 
yn anelu i symud ymlaen i feysydd pynciol sy’n 
ymwneud â’r plentyn – gwaith chwarae, addysg 

gynradd, datblygiad plant – ac mae rhai wedi mynd 
ymlaen i wirfoddoli yn eu cymdogaethau.

•	 Trafododd cyfranogwyr yr hyfforddiant sut oedd 
cynnwys y cwrs wedi helpu i gynyddu ymwybyddiaeth 
am werth chwarae ar gyfer iechyd a hapusrwydd.

•	 Yn ogystal, fe wnaeth cyfranogi yn y Rhwydweithiau 
Chwarae Cymdogaethau (hyd yn oed heb 
hyfforddiant), gynyddu ymwybyddiaeth am werth a 
phwysigrwydd chwarae ar gyfer datblygiad plant a 
hefyd cydlyniad gymunedol. Mae’r rhwydweithiau’n 
cynyddu ymwybyddiaeth am werth cefnogaeth 
gymunedol ar gyfer chwarae.

•	 Datblygodd y rhwydweithiau orau ble roedd gronyn 
o gefnogaeth yn yr ardal leol – rhywfaint o bobl leol 
neu fudiadau allweddol i yrru’r syniadau yn eu blaen, 
a phryder ynghylch lles plant.

•	 Mae sesiynau chwarae lleol mewn ardaloedd newydd 
wedi denu eiriolwyr newydd dros chwarae y gellir 
eu hannog i ymwneud â’r Rhwydweithiau Chwarae 
Cymdogaethau. 

Roedd ambell bartner a rhai o’r cyfranogwyr yn pryderu 
bod y rheolau ‘anrhagweladwy ac anghyson’ ar gwrdd 
a chymdeithasu’n gwneud y prosiect yn anodd ei 
weithredu’n ymarferol mewn ambell ardal. Wrth i’r 
cyfyngiadau lacio ac wrth i fwy o ddigwyddiadau a 
chyfleusterau gael eu darparu’r tu allan, roedd rhai 
rhieni’n ‘plismona’ rhyngweithiadau eu plant oherwydd 
eu hofnau am COVID-19, gan effeithio ar eu cyfranogiad 
mewn gweithgareddau chwarae a ddarparwyd ar eu 
cyfer fel rhan o’r prosiect hwn a rhai eraill. 

Mae rhai rhieni mewn ardaloedd gwledig, yn benodol, 
wedi eu heffeithio’n negyddol gan effeithiau seicolegol 
y pandemig ac maent wedi bod yn ofnus, yn y cychwyn, 
o ganiatáu i’w plant fynd allan i sesiynau chwarae a 
hwylusir. Er bod cyfyngiadau oedd yn ymwneud â’r 
pandemig wedi llesteirio datblygiad y prosiect ac 
oedi’r gweithgarwch a golygu colli momentwm ar y 
cychwyn, canfu’r gwerthusiad bod Chwarae Cymru, y 
partneriaid a llawer o’r cyfranogwyr wedi gallu canfod 
ffyrdd i addasu i’r amgylchiadau.

Wrth edrych ymlaen, mae Chwarae Cymru yn gyffrous 
i flaenoriaethu sefydlu Rhwydweithiau Chwarae 
Cymdogaethau mewn cymunedau yn ystod blwyddyn 
olaf y prosiect. Byddwn yn canolbwyntio ar sefydlu 
cysyniad a rôl Llysgenhadon Chwarae o bob oed. Bydd 
y Llysgenhadon hyn mewn sefyllfa dda i ymgyrchu 
dros chwarae fel mater polisi ac i gyfathrebu rhwng 
awdurdodau lleol, mudiadau lleol a chyllidwyr. 

Adborth Llysgenhadon Chwarae
‘Rydw i bellach yn fwy ymwybodol o fannau chwarae a 
pha mor addas ydyn nhw ac hefyd sut y mae oedolion 
sydd o gwmpas yn effeithio ar y chwarae.’

‘Mae wedi gwneud imi feddwl mwy am beth ellid ei 
wella yn fy ardal leol ar gyfer chwarae plant.’ 

Datblygu’r gweithlu

Ym mis Chwefror 2022, cynhaliodd 
Mike Barclay a Ben Tawil dair sesiwn 
hyfforddi’r hyfforddwr ar-lein ar gyfer 
arweinyddion ADCh i’w cynorthwyo i 
gynnal cyrsiau’n lleol. 

Mae’r cwrs Deall digonolrwydd 
chwarae newydd yn seiliedig 
ar yr egwyddor bod gweithio 
partneriaeth llwyddiannus o ran 
digonolrwydd chwarae’n dibynnu ar 
ddatblygu gwerthfawrogiad cytûn 
o’r Ddyletswydd Digonolrwydd 
Cyfleoedd Chwarae a’r gwaith 
cysylltiedig wrth warchod a gwella 
amodau ffafriol ar gyfer chwarae 
plant. Mae’r hyfforddiant yn anelu i 
gefnogi a chyflymu’r broses honno 
trwy ddarparu cyfleoedd i lunwyr 
polisïau ac ymarferwyr weithio 
gyda’i gilydd, gan archwilio eu 
cydgyfrifoldebau yng nghyd-destun y 
ddyletswydd.   

Bwriedir i’r cwrs fod o werth i 
unrhyw un sydd yn rhan o’r broses 
digonolrwydd chwarae ond mae 
wedi ei ddylunio gyda ffocws ar 
ddatblygu partneriaethau strategol 
all gynhorthwyo gydag asesu a 
sicrhau elfennau o’r ddyletswydd. 
Mae wedi ei ddatblygu mewn 
ymateb i ganfyddiadau ac 
argymhellion gan yr ymchwil a 
gomisiynwyd gan Chwarae Cymru, 
Ei gwneud hi’n bosibl i gyflawni 
Digonolrwydd Chwarae: Archwilio’r 
amodau sy’n cefnogi awdurdodau 
lleol i sicrhau cyfleoedd digonol i 
blant yng Nghymru chwarae.

Cymerodd cynrychiolwyr o 16 
awdurdod lleol ran a bydd Chwarae 
Cymru’n cynnig cefnogaeth i 
awdurdodau sydd am gynnal y cwrs 
yn y dyfodol. Cefnogir y cwrs gan 
adnoddau dwyieithog cynhwysfawr 
fydd ar gael i arweinyddion ADCh ac 
sy’n cynnwys sleidiau, llyfrau gwaith, 
gwybodaeth i gyfranogwyr  
a nodiadau trosglwyddo. 

Rhennir y cwrs yn dair sesiwn y 
gellir eu trosglwyddo un ai wyneb-
yn-wyneb neu gan ddefnyddio 
platfformau cwrdd ar-lein: 

Yn ddiweddar, comisiynodd 
Chwarae Cymru gwmni Ludicology 
i ddatblygu adnoddau hyfforddi 
newydd ar gyfer swyddogion 
arweiniol Asesu Digonolrwydd 
Chwarae (ADCh) awdurdodau lleol 
i’w defnyddio wrth ymgysylltu â 
rhanddeiliaid yn y broses o gynnal 
ADCh a chynlluniau gweithredu. 

Deall digonolrwydd chwarae 
 Cwrs hyfforddi’r hyfforddwr

Sesiwn 1: Beth yw 
Digonolrwydd Chwarae?   
Cyflwyno’r cyfranogwyr i egwyddor 
digonolrwydd chwarae, sicrhau eu 
bod yn ymwybodol o gyrhaeddiad 
y ddyletswydd a’r llu o faterion 
sy’n dylanwadu ar ddigonolrwydd 
chwarae ac, o ganlyniad, pam fod 
angen iddyn nhw fod yn rhan o’r 
broses. 

Sesiwn 2: Cyfrif-oldeb 
(Account-ability)   
Canolbwyntio ar ddatblygu dawn 
oedolion i gyfrif am wirionedd 
cyfleoedd bob dydd plant i 
chwarae a’r modd y mae gan 
oedolion ddylanwad ar gyfleoedd 
plant i chwarae.  

Sesiwn 3: Atebol-rwydd 
(Response-ability)   
Canolbwyntio ar ddatblygu dawn 
oedolion i weithredu mewn 
ymateb i ddigonolrwydd chwarae 
yn ogystal ag annigonolrwydd 
chwarae, annog agwedd ‘Beth 
pe bae?’ ac archwilio’r hyn sydd 
angen iddo fod yn ei le er mwyn 
gwneud ymatebion yn bosibl.

Yn ystod traean cyntaf 2022,  
bu Chwarae Cymru yn rhan 
o feirniadu dwy gyfres o 
wobrau’r sector – sef y 
Gwobrau Gwaith Chwarae 
Cenedlaethol a Gwobrau Gofal 
Cymdeithasol Cymru. 

Tymor y gwobrau!

Ar adeg pan mae’r sector ar ei 
gliniau o ganlyniad i’r pandemig, 
mae cyfle i oedi, myfyrio a dathlu’r 
sector yn bwysig ac mae’n arddangos 
i gyllidwyr, y cyhoedd ac i lunwyr 
polisïau, werth y ddarpariaeth.

Ym mis Mawrth, cynhaliodd y 
Gynhadledd Gwaith Chwarae 

Genedlaethol yn Eastbourne 
y Gwobrau Gwaith Chwarae 
Cenedlaethol unwaith eto. Cafwyd 
cynrychiolaeth gref o Gymru, 
gyda Siôn Edwards o Y Fenter, yn 
Wrecsam yn gyflwynydd y seremoni 
Wobrwyo ar Ddydd Gw^ yl Ddewi. 
Llongyfarchiadau i Simon Bazley 
o Playful Futures, enillodd y Wobr 
Hyfforddi a Mentora ac i Wasanaeth 
Chwarae Torfaen am gipio’r Wobr 
Ymateb i Covid. 

Ym mis Ebrill, cynhaliwyd seremoni 
Gwobrau Gofal Cymdeithasol Cymru 

yng Ngholeg Brenhinol Cerdd a 
Drama Cymru yng Nghaerdydd. 
Roedd yr enwebiadau’n agored i 
bobl sy’n gweithio ym maes gwaith 
chwarae, y blynyddoedd cynnar a 
gofal plant. Roedd yn wych gweld 
gofal plant y tu allan i oriau ysgol 
yn derbyn cydnabyddiaeth am 
waith chwarae a hoffem longyfarch 
Rebecca Bennett a Gwen Vaughan 
am ennill canmoliaeth uchel. Yn 
ogystal, dathlodd y Gwobrau Sêr 
Gofal 2021, gyda Joanne Jones 
a Julia Sky o dîm chwarae Bro 
Morgannwg ymhlith yr enillwyr.  

20  |  Chwarae dros Gymru | Gwanwyn 2022 



Ym mhob rhifyn byddwn yn siarad gyda gweithiwr proffesiynol o fyd chwarae a gwaith chwarae er 
mwyn cyflwyno cipolwg ar yr amrywiol rolau sy’n ffurfio’r gweithlu a’r gwahanol swyddi sydd ar gael. 

Ar gyfer y rhifyn hwn fe siaradom gyda Gareth Stacey, 
Arweinydd Tîm Cynorthwyol – Chwarae ac Ieuenctid – 
Cyngor Bwrdeistref Sirol Wrecsam.

Alli di ddweud ychydig wrthym am dy hun a sut 
gychwynnaist ti ym maes gwaith chwarae? 

Fel gyda llawer o weithwyr chwarae yn y maes, fe 
syrthiais i mewn i waith chwarae tra’n astudio yn 
y brifysgol trwy gymryd swydd gwaith chwarae 
dymhorol, dros wyliau’r haf. Fe wnaeth yr hyfforddiant a 
dderbyniais, yn ogystal â’r profiadau a gefais yn ystod yr 
haf cyntaf hwnnw, argraff fawr arna’ i. Rydw i wedi bod 
yn ffodus dros ben i weithio’n gyson yn y sector chwarae 
ers 20 mlynedd mewn amrywiol rolau ar draws nifer o 
ardaloedd awdurdodau lleol.

Beth mae dy rôl yn ei olygu?

Yn gryno, rwy’n gyfrifol am y tîm gwaith ieuenctid 
cymunedol a hefyd y tîm datblygu chwarae 
yng Nghyngor Bwrdeistref Sirol Wrecsam. Mae 
swyddogaeth fy rôl yn strategol yn ogystal â 
gweithredol. Fel tîm, rydym yn trosglwyddo darpariaeth 
chwarae ac ieuenctid blwyddyn gron a dros y gwyliau, 
yn ogystal â darparu cefnogaeth datblygu i gymunedau, 
ysgolion a sefydliadau i wella amodau ar gyfer 
chwarae plant. Fi ydi’r arweinydd enwebedig ar gyfer 
digonolrwydd chwarae ar ran yr awdurdod. 

Beth ydi agwedd bwysicaf dy waith fel Swyddog 
Arweiniol Digonolrwydd Chwarae?

Mae’n hanfodol sicrhau eich bod yn ymgysylltu 

gyda’r swyddogion perthnasol a’r oedolion sy’n gallu 
dylanwadu ar fywydau plant i fod yn fwy chwareus. 
Felly, rwy’n teimlo mai agwedd bwysicaf fy rôl ydi 
gallu dynodi, datblygu a chynnal perthnasau gyda 
swyddogion, gwasanaethau a sefydliadau ledled 
Wrecsam.  

Sut mae dy rôl wedi newid o ganlyniad i COVID-19?    

Tra roeddem dan gyfyngiadau Covid bu rhaid i’n 
tîm addasu er mwyn ymateb i anghenion bythol 
newidiol plant, teuluoedd a chymunedau. Fe wnaeth 
ffocws ein gwasanaeth newid rhywfaint a’n gorfodi i 
newid ein harfer gwaith chwarae. Fe weithiom gyda’r 
teuluoedd mwyaf bregus yn ystod y cyfnod hwnnw 
gan ddarparu cefnogaeth a chyngor, ond fe wnaethom 
hefyd ymdrechu i sicrhau nad oeddem yn anwybyddu’r 
effaith yr oedd y pandemig yn ei gael ar bob plentyn 
yn Wrecsam.   

Beth wyt ti’n ei feddwl sy’n heriol am dy swydd?   

Diolch byth mae gan Wrecsam hanes maith a diwylliant 
o gefnogi chwarae plant. Mae’r rhwydwaith chwarae 
hirsefydlog yn grw^ p o weithwyr proffesiynol hynod 
brofiadol a hollol gymwys sy’n frwd ynghylch gwella 
bywydau plant. Fodd bynnag, agwedd fwyaf heriol fy 
rôl ydi gallu rhannu fy sylw a chefnogaeth yn y modd 
mwyaf effeithlon i’r llu o brosiectau prysur sy’n cael eu 
cynnal – weithiau, fel sy’n wir gyda’r mwyafrif o bobl 
rwy’n siwr, mae’n fater o droelli cymaint o blatiau â 
phosibl a gobeithio y byddan nhw’n aros i fyny!

Dan y chwyddwydr... Swyddog Arweiniol Digonolrwydd Chwarae awdurdod lleol 

Cymwysterau gwaith chwarae newydd  

Mae’r Dyfarniad Lefel 3 newydd 
mewn Trawsnewid i Waith Chwarae yn 
disodli’r Dyfarniad Lefel 3 mewn Trosi 
i Waith Chwarae o’r Blynyddoedd 
Cynnar. Mae’r cymhwyster newydd 
yn cael ei gynnig gan Agored Cymru, 
City & Guilds ac NCFE Cache ac 
mae’n cefnogi symud ymlaen i 

gymwysterau gwaith chwarae seiliedig 
ar gymhwysedd. Bwriad y Dyfarniad 
hwn yw darparu i’r rheini sydd â 
chymwysterau lefel 3 eisoes mewn 
gofal, addysg neu waith ieuenctid 
gyda dealltwriaeth o’r Egwyddorion 
Gwaith Chwarae a’r damcaniaethau 
sy’n sail i arfer gwaith chwarae. Mae’r 
cymhwyster yn anelu hefyd i gwmpasu 
sut y mae defnyddio’r damcaniaethau 
a’r Egwyddorion Gwaith Chwarae 
yn darparu fframwaith sy’n galluogi 
a chefnogi chwarae plant, a’u 
datblygiad cyffredinol. 

Yn ddiweddar, mae NCFE Cache 
hefyd wedi diweddaru eu Diploma 
Lefel 2 mewn Gwaith Chwarae a 

Thystysgrif a Diploma Lefel 3. Mae’r 
cymwysterau newydd hyn wedi eu 
harchwilio gan Gyngor Addysg a 
Hyfforddiant Gwaith Chwarae Cymru 
(PETC Cymru) ac maent wedi eu 
hychwanegu i’r rhestr cymwysterau 
ar gyfer lleoliadau cofrestredig. Gall 
cymwysterau NCFE Cache gael eu 
hariannu fel rhan o brentisiaethau 
gwaith chwarae. 

Yn y cyfamser, mae Chwarae Cymru’n 
parhau i weithio gydag Agored Cymru 
ac Addysg Oedolion Cymru | Adult 
Learning Wales i gynnig y Dyfarniad 
Lefel 2 mewn Arfer Gwaith Chwarae 
(L2APP) a chymwysterau Gwaith 
Chwarae: Egwyddorion ar Waith (P3). 

Dros y 12 mis diwethaf, mae 
Chwarae Cymru wedi bod yn 
rhan o ddau grw^ p sy’n gweithio 
gyda sefydliadau gwaith 
chwarae eraill y DU i ddiweddaru 
rhywfaint o gymwysterau gwaith 
chwarae cyfredol. 

Yn dilyn llwyddiant parhaus sesiynau chwarae awyr 
agored a gynhaliwyd ar draws y Fro, a gyda chefnogaeth 
gan gymunedau lleol, mae’r Tîm Datblygu Chwarae’n 
cyflwyno prosiect Ciwb Chwarae ar draws y sir.

Mae’r Ciwb Chwarae – cynhwysydd llong 3m x 2m y 
gellir ei gloi – yn cael ei ddefnyddio i storio offer ac 
adnoddau chwarae, i’r Tîm Chwarae gynnal darpariaeth 
chwarae gynhwysol o’r safle’n rheolaidd. Mae’r Ciwb 
Chwarae cyntaf wedi ei leoli yng Nghanolfan Addysg 
Oedolion Palmerston yn Y Barri ac mae’n storio offer 
chwarae arbenigol ac adnoddau chwarae rhannau 
rhydd, fel ffabrig, bwcedi, bocsys, rhaffau, teiars, pren 
a deunyddiau sgrap o bob math. Mae’r deunyddiau’n 
rhad a hygyrch ac yn caniatáu i grwpiau mawr o blant 
chwarae ac ymgysylltu â’i gilydd.

Gweithiodd y Tîm Datblygu Chwarae gyda Re-create 
Scrapstore i gynnal sesiynau Chwarae Rhannau Rhydd 
i Deuluoedd. Caniataodd hyn i’r tîm ymgysylltu gyda 
thrigolion i ymgynghori ar ble a sut y gellid defnyddio’r 
ciwb yn y gymdogaeth. Mae’r trigolion wedi bod yn 
hynod o gefnogol a chynnig cynghorion defnyddiol fydd 
yn helpu i wneud y prosiect yn llwyddiant. 

Mae Re-create yn elusen wedi ei lleoli yng Nghaerdydd 
sy’n rhedeg storfa ysborion ble caiff deunyddiau 
gwastraff a dros ben (sydd fel arfer ar eu ffordd i safle 
tirlenwi), fywyd o’r newydd.

Y camau nesaf 
Mae dwy ardal beilot newydd wedi eu dynodi – 
sef Heol Meggitt yn Y Barri a Sgwâr Plassey ym 
Mhenarth.  

Defnyddiodd y Tîm Datblygu Chwarae eu 
Darpariaeth Chwarae Gymunedol trwy gydol 
gwyliau Pasg yr ysgol i ddynodi cymunedau eraill 
ar gyfer Ciwbiau Chwarae newydd, gan obeithio 
canolbwyntio ar ardaloedd o dai cymdeithasol 
ac ardaloedd ble mae plant yn adrodd am lai o 
fodlonrwydd gyda’u cyfleoedd i chwarae.

Mewn amser, mae’r tîm yn gobeithio gweithio 
gydag a chefnogi aelodau o’r gymuned er mwyn 
galluogi cymunedau i sicrhau bod y Ciwb Chwarae 
ar gael i blant ei ddefnyddio yn eu hamser rhydd. 
Yn y tymor hir, mae’r tîm yn gobeithio hefyd i 
hyfforddi a chefnogi aelodau o’r gymuned leol i 
drosglwyddo eu cyfleoedd chwarae eu hunain ar 
gyfer plant lleol o’r Ciwbiau Chwarae. 

 

Adroddwyd am brosiect tebyg, a gynhaliwyd gan 
Wasanaethau Chwarae Plant Caerdydd, mewn 
partneriaeth â Re-create, yn rhifyn Gaeaf 2021 o 
gylchgrawn Chwarae dros Gymru.

Mae Tîm Datblygu Chwarae Bro Morgannwg eisiau cefnogi 
plant a theuluoedd i wneud gwell defnydd o ofodau mewn 
cymdogaethau a chynyddu cyfleoedd i blant chwarae yn eu 

hardaloedd lleol yn amlach. 

